
tafod elái 
Paratoi i ddathlu 

Mae  Cyngor  Tref  Pontypridd  wedi 
gwahodd  pobl  yr  ardal  i  ymuno 
mewn  dau  ddathliad  pwysig  yn 
2006.  Yn  1756  gorffennwyd  pont 
enwog William Edwards ac yn 1856 
cyfansoddwyd  ein  hant hem 
genedlaethol. 
Mae  nifer  o  fudiadau  am  gymryd 

rhan yn y dathlu a disgwylir y bydd 
y  cyfan  yn  cyrraedd  uchafbwynt  yn 
ystod  wythnos  arbennig  ym  mis 
Mehefin. 
Os oes gennych chi syniadau ar sut 

y  gallwn  ddathlu  neu  am  gael 
cymorth  ariannol  i  gynnal 
gweithgareddau  gallwch  gysylltu  â 
Chyngor y Dref neu mynd i gyfarfod 
cyhoeddus  am  7pm  ar  Orffennaf  4 
yn yr Amgueddfa. 

Eidalwyr yn dod â 
swyddi newydd 

Mae  cwmni  o’r  Eidal,  Sogefi,  sy’n 
gwneud  cydrannau  i  geir,  wedi 
derbyn nawdd o £3.75m oddi wrth y 
Cynulliad Cenedlaethol i greu 125 o 
swyddi  yn  eu  ffatrioedd  yn 
Llantrisant  a  Thredegar  a  diogelu 
134  o  swyddi  ychwanegol  yn 
Llantrisant.  Mae  cwmni  Sogefi  yn 
arbenigo  mewn  technoleg  ffiltro  i 
foduron a diwydiannau eraill. 

Tom yn 
dod adref 

Roedd nos Sadwrn  olaf mis Mai yn 
noson  i’w  chofio  i  Tom  Jones  a’r 
miloedd o’i ddilynwyr ddaeth i Barc 
Ynysyangharad  i  ddathlu  ei  ben­ 
blwydd  yn  65  oed.  Roedd  dros 
25,000 o bobl wedi dod  i’r achlysur 
a pherfformiodd Tom Jones am dros 
ddwy awr. 

Catrin ac Aneirin 
ar y brig 

Llongyfarchiadau  i  ddau  o  gyn­ 
ddisgyblion Ysgol Gyfun Rhydfelen 
ar eu camp yn Eisteddfod yr Urdd. 
Daeth  clod  haeddiannol  i  Catrin 

Dafydd,  o  Waelod  y  Garth  yn 
wreiddiol  ond  sy  nawr  yn  gweithio 
yng Nghaerfyrddin, wrth  iddi  ennill 
y Fedal Lenyddiaeth a hefyd dod yn 
agos  i’r  brig  yng  nghystadlaethau’r 
Fedal  Ddrama  a’r  Gadair.  Ceir 
sylwadau’r beirniaid  ar  ei  gwaith  ar 
dudalen 18. 
Mae  enw  Aneirin  Karadog  fel 

bardd  wedi  dod  i’n  sylw  ar  nifer  o 
achlysuron  ac  fe  ddaeth  ei  foment 
fawr  ef ddydd  Iau wrth  iddo gael  ei 
gadeirio  yn  fardd  Eisteddfod  yr 
Urdd.    Mae  cerdd  Aneirin  am 
Gymoedd  De  Cymru,  ac,  yn  ôl  y 
beirniaid,  mae  ei  afael  o’r 
gynghanedd  yn  sicr  ac  mae  e’n 
cyfleu  ei  neges  mewn  ffordd 
drawiadol  a  newydd.  Wrth  iddo 
baentio  darluniau  mi  welwn  ni 
werthwyr  cyffuriau  ar  gorneli 
strydoedd,  a  chreithiau’r  hen 
ddiwydiant glo, yn ogystal â gobaith 
fod yr iaith Gymraeg ar gynnydd yn 
yr ysgolion ­ 

Daw alaw o’r ysgolion ­ 
rhyw do iau sy’n morio’r dôn, 
ar yr iard yn canu’r iaith 
a’r heulwen yma’r eilwaith. 

Llafnau yn dechrau ar daith 
heb adnabod anobaith, 
heb weld ei wyneb o ias 
dan barddu ­ dyn heb urddas. 

Â’n hasbri daliwn yr ysbrydoliaeth 
a rhoddwn gred yn ein gweledigaeth, 
a hudwn â’n cenhadaeth a ninnau 
yn canu awdlau ymhob cenhedlaeth. 

Aneirin Karadog 

Catrin Dafydd 

Llongyfarchiadau  i bawb o’r ardal 
a  gymerodd  ran  yn  yr  ŵyl 
fythgofiadwy  yng  Nghanolfan  y 
Mileniwm. Roedd yn wledd i’r glust 
a’r  llygaid  o  ddechrau  y  sioe 
anhygoel  nos  Sul  hyd  ddiwedd  y 
cystadlu nos Sadwrn.



GOLYGYDD 
Penri Williams 
029 20890040 

LLUNIAU 
D. J. Davies 
01443 671327 
HYSBYSEBION 

David Knight 029 20891353 
DOSBARTHU 

John James 01443 205196 
TRYSORYDD 

Elgan Lloyd 029 20842115 
CYHOEDDUSRWYDD 

Colin Williams 
029 20890979 

Y Golygydd 

Argraffwyr: 
Gwasg Morgannwg 
Uned 27, Ystad 
Ddiwydiannol 

Mynachlog Nedd 
Castell Nedd SA10 7DR 

Ffôn: 01792 815152 

tafod elái 

Merched y Wawr 
Cangen y Garth 
Taith Gerdded 

yng ngofal Jen McDonald 
ar Nos Fercher 
8 Mehefin 2005 

Manylion - 029 20 892830 

TI A FI  BEDDAU 
Bob Bore Mercher 
10.00 ­ 11.30a.m. 

yn Festri Capel Castellau, Beddau 

TI A FI TONTEG 
Bob Dydd Mawrth 

10  ­ 11.30 
yn Festri Capel Salem, Tonteg 

TI A FI CREIGIAU 
Prynhawn Llun 1.30 ­ 3pm 
a Bore Gwener 10 ­ 11.30am 

Neuadd y Sgowtiaid, 
Y Terrace, Creigiau 

Manylion: 029 20890009 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener 
9.30­11.30 

Neuadd Y Gymuned, 
Stryd Howell,Cilfynydd. 

Manylion: Ann 07811 791597 

Cefnogwch 
Y CYMRO 

Papur Cenedlaethol Cymru 
ers 1932. Ffonwich Edwina 
01970 615000 am fanylion 

tanysgrifio. 

Os am 
DIWNIWR 
PIANO 
Cysyllter â 
Hefin Tomos 
16 Llys Teilo Sant, 
Y Rhath 
CAERDYDD 
Ffôn: 029 20484816 

Cymdeithas Gymraeg 
Llantrisant 

Trip i’r Teulu 

Dydd Sadwrn, 25 Mehefin 

Ffôn: 01443 218077 

Helfa Drysor 
o Glwb Rygbi Pentyrch 

6pm Nos Wener 
17 Mehefin 

Ffoniwch 029 20890040 
am wybodaeth bellach 

CLWB Y 
DWRLYN 

Annwyl Ddarllenwyr. 
Hoffwn  dynnu  eich  sylw  at  Gwrs 
MSc Econ  unigryw  sydd  yn  cael  ei 
gynnig trwy gyfrwng y Gymraeg yn 
Adran  Gwleidyddiaeth  Ryngwladol 
Prifysgol Cymru Aberystwyth. 
Sefydlwyd y  cwrs blwyddyn hwn, 

Gwleidyddiaeth  a  Chymdeithas 
Cymru,  yn  dilyn  y  newidiadau  a 
welwyd yng Nghymru ers datganoli, 
ac mae’r modiwlau yn cynnwys rhai 
ar  Wleidyddiaeth  a  Chymdeithas 
Cymru, Datganoli o fewn y Deyrnas 
Gyfunol,  a  Chynulliad Cenedlaethol 
Cymru. Disgwylir  i  fyfyrwyr ddilyn 
cyfres  o  seminarau,  a  pharatoi 
cyflwyniadau  a  thraethodau;  ceir 
cyfle  hefyd  o  fewn  y  rhaglen  i 
glywed  nifer  o  arbenigwyr  ar 
ddatganoli  a  llunio  polisi  yn  trafod 
eu  syniadau a’u gwaith. Mae Adran 
Gwleidyddia et h  Ryngwladol 
Aberystwyth yn cael ei hystyried fel 
un  o’r  goreuon  yn  y  maes,  a  chaiff 
unrhyw  fyfyriwr uwchraddedig yma 
gyfle  i  gyfrannu  at  gymdeithas 
ymchwil fywiog . 
Mae’r cwrs wedi rhedeg ers pedair 

blynedd  bellach,  ac  mae  pawb  a’u 
hastudiodd  yn  tystio  i’r  profiad  a’r 
c ymhwy s t e r   d d y f n h a u   eu 
dealltwriaeth  o  sefyllfa  Cymru 
heddiw ac  agor drysau ar gyfer pob 
math  o  amrywiol  yrfaoedd  yng 
Nghymru a thu hwnt. 
Os  am  fwy  o  fanylion  am  y 

rhaglen  arbennig  hon,  cysyllter  â 
Sefydliad  Gwleidyddiaeth  Cymru, 
Prifysgol  Cymru,  Aberystwyth. 
(Ffôn: 01970 622336 neu e­bost: 
sgc.iwp@aber.ac.uk). 

Yn gywir 
Dr Richard Wyn Jones

Geraint Lewis yn 
gwobrwyo Geraint 

Lewis! 
Nid  ein  tîm  cenedlaethol  yw’r  unig 
dîm rygbi i ddathlu llwyddiant eleni. 
Mae’n  amlwg  fod  dyfodol  rygbi 
Cymru  yn  ddiogel  iawn  yn  nwylo 
timau  iau  Llanilltud  Faerdref  ac  ar 
nos  Sadwrn  Mai  14eg  cynhaliwyd 
noson arbennig yn ffreutur Prifysgol 
Morgannwg  i  nodi  diwedd    tymor 
llwyddiannus. 
C y f l w y n w y d   t l y s a u   i ’ r 

chwaraewyr  gan  Gareth  Wyatt  a 
Geraint  Lewis,  dau  enw  cyfarwydd 
iawn  ym  myd  rygbi  ac  sy’n 
adnabyddus  i  ddarllenwyr  Tafod 
Elái gan fod y ddau yn fechgyn lleol 
ac yn gyn­ddisgyblion o Garth Olwg 
a Llanhari. 
Un o uchafbwyntiau’r noson oedd 

cyflwyno  Tlws  Andrew  Howells. 
Mae’r  tlws  hardd  yma  ar  lun  y 
Ddraig  Goch  yn  cael  ei  gyflwyno 
gan  y  clwb  er  cof  am  Andrew 
Howells  o  Bentre’r  Eglwys, 
dyfarnwr  Undeb  Rygbi  Cymru  a 
hyfforddwr  y  tîm  dan  15  cyn  ei 
farwolaeth ddisymwth ddwy flynedd 
yn ôl. 
Enillydd  y  wobr  eleni  oedd 

Geraint  Lewis  (  ie,  un  arall!)  ac 
roedd  yn  amlwg  yn  ôl  y 
gymeradwyaeth  ei  fod  yn  ddewis 
poblogaidd  iawn. Mae Geraint, sy’n 
byw yn Llanilltud Faerdref, yn gyn­ 
ddisgybl  o  Ysgol  Garth  Olwg  ac 
erbyn hyn ym mlwyddyn 10   Ysgol 
Rhydfelen.  Bellach,  hyfforddwr  y 
tîm  dan  15  yw  Keith  Morgan, 
(  yntau  yn  gyn­ddisgybl  o  Garth 
Olwg a Llanhari) ac esboniodd fod y 

Geraint Lewis, Geraint Lewis a Gareth Wyatt! 

Geraint yn cael ei longyfarch gan 
Keith ei hyfforddwr 

Y tîm dan 15 ar daith ar Ynys Wyth 

wobr  yn  cael  ei  rhoi  i’r  chwaraewr 
dan 15 sy’n arddangos y gwerthoedd 
yr  oedd  Andrew  Howells  am  eu 

Merch  fydd  yn  ennill  cystadleuaeth 
Llyfr  y  Flwyddyn  eleni  ­  a  hynny 
gyda  nofel.  Daeth  hynny  yn  amlwg 
pan  gyhoeddwyd  rhestr  fer  y 
gystadleuaeth ar Y Sioe Gelf ar S4C, 
Mai  11,  2005.  Nofelau  gan  Bethan 
Gwanas, Caryl Lewis ac Elin Llwyd 
Morgan  a  ddewiswyd  ar  gyfer  y 
rhestr  fer o dri allan o restr  fer hir o 
ddeg  o  lyfrau.  Mae'r  dair  yn 
ymgiprys yn awr am wobr o £10,000 
yn  y  cystadleuaeth  sy'n  cael  ei 
rhedeg  gan  Gyngor  y  Celfyddydau 
a'r  Academi.  Y  fwyaf  profiadol  o'r 
dair  ydi  Bethan  Gwanas,  awdur  Hi 
yw  fy  Ffrind  ac mae  hi  eisoes wedi 
ennill  gwobr  Tir  Na  N'og  fwy  nag 
unwaith. Daeth Caryl Lewis ­ merch 

hybu  ­  oddi  ar  y  cae  chwarae  yn 
ogystal  ag  arno.  Llongyfarchiadau 
Geraint, a dal ati! 

y  gantores  Doreen  Lewis,  i  gryn 
amlygrwydd  gyda'i  hail  nofel, 
Martha  Jac  a  Sianco  sydd  wedi  ei 
chanmol  gan  feirniaid  a  darllenwyr 
fel  ei  gilydd.  Camp  Elin  Llwyd 
Morgan  yw  cyrraedd  y  rhestr  fer 
gyda'i  nofel  gyntaf,  Rhwng  y 
Nefoedd  a  Las  Vegas.  Er  na  fu'n 
f u d d u g o l   c a n m o l w y d   y 
nofel hon gan feirniaid Gwobr Goffa 
Daniel  owen  y  llynedd. Mae'n  gyd­ 
ddigwyddiad  mai'r  Lolfa  sydd  wedi 
cyhoeddi  y  dair  nofel,  felly  bydd 
achos  i  ddathlu  yno  beth  bynnag  a 
ddigwydd  noson  datgelu'r  llyfr 
b u ddu go l   mewn   s e r emon i 
fawreddog  nos  Fawrth  21  Mehefin 
yng Ngwesty'r Hilton, Caerdydd 

Camp Bethan, Caryl ac Elin

PENTYRCH 
Gohebydd Lleol: Marian Wynne 

Katie a Kate ­ 
cynnyrch Clwb y 

Creigiau 
Mae'r  rhan  fwyaf  o  ddarllenwyr 
Tafod  Elái  sy'n  ymddiddori  mewn 
chwaraeon wedi  bod  yn  dilyn  gyrfa 
Kate  Phillips  o  Glwb  Golff  y 
Creigiau.    Mae'r  ferch  22  mlwydd 
oed  o  Lanilltud  Faerdre  ar 
gylchdaith  broffesiynol  menywod 
Ewrop ac yn creu cryn argraff gyda'i 
swing osgeiddig a'i dillad ffasiynol. 
Wel,  mae  'na  chwaraewraig  ifanc 

arall  yn  gwneud  tipyn  o  enw  iddi'i 
hun  yn  yr  un  clwb.    Unarddeg  oed 
yw  Katie  Westphal.    Bythefnos  yn 
ôl, fe enillodd y ferch dalentog, sy'n 
ddisgybl  yn  Ysgol  Gymraeg 
Llantrisant,  gystadleuaeth  i  ferched 
ysgolion  de  Cymru.    Llwyddodd  i 
sgorio  46  pwynt  stableford  ar Gwrs 
Golff  Llanisien  ­  i'r  rhai  ohonoch 
fu'n  ceisio  chwarae'r  gêm,  fe 
wyddoch  fod  hynny'n  dipyn  o 
orchest.  Byddai rhai ohonom angen 
mynd  o   amgy lch   y   cwr s 
ddwywaith!!    Fe'i  gwahoddwyd,  yn 
11 mlwydd oed, i ymuno â thrydydd 
tîm menywod y sir. 
Fel petai hynny ddim yn ddigon, y 

Sul  d'wethaf,  fe  enillodd  hi  a'i  thad 
gystadleuaeth  Douglas  Bader  yng 
Nghlwb y Creigiau ­ cystadleuaeth  i 
bedwarawdau  cymysg  gyda  sgôr 
stableford o 37 pwynt. 
O ie'r  tad!   Simon yw hwnnw ac  i 

goroni  popeth  i  deulu'r  Westphals, 
enillodd yntau gystadleuaeth y clwb 
ddydd Sadwrn.  Bydd yn cynrychioli 
Creigiau  ym  Mhencampwriaeth 
Timau Cymru ynghyd â dau fachgen 
ifanc  o'r  Creigiau  sef  Rhys  Jones  a 
Tomos  Rees  ­  dau  ddisgybl  yn 
Ysgol Plasmawr. 
Mae'n  amlwg  fod Katie'n  dilyn  ôl 

traed  ei  thad  ar  y  ffriddoedd  golff. 
Ond, mae'r Tafod wedi cael ar ddeall 
fod  Carys,  mam  Katie,  i'w  gweld 
y n g   n g hwmn i   c hwa r a ew r 
proffesiynol  ifanc  yn  derbyn 
hyfforddiant personol mewn clwb 
cyfagos!   Arhoswch chi nes bydd y 
BBC  yn  fodlon  rhoi  amser  i  Carys 
gystadlu yn erbyn ei merch a'i gwr! 

Dymuniadau Da 
Dymunwn  yn  dda  i  Marged  Jones, 
merch  Ann  a  Rhodri, Maes  y  Sarn, 
yn  ei  swydd  newydd  yn  adran 
gynllunio Rhondda Cynon Taf. 

Llongyfarchiadau. 
Bu’n  gyfnod  o  ddathlu  yn  nghartre 
Haulwen  a  Dewi  Hughes  yn 
ddiweddar .   Llongyfarchiadau 
gwr esog  i   Der i   a r   enni l l 
Ysgoloriaeth  Edmwnd  Davies, 
Arglwydd  Aberpennar  er  mwyn 
dilyn cwrs astudio ar gyfer y Bar yn 
adran  y  gyfra ith  Pr ifysgol 
Nottingham. 
Llongyfarchiadau  i  Cerian  hefyd 

ar  ennill  Tlws  Pêl­rwyd  y 
chwaraewraig    mwyaf  addawol  ym 
Mhrifysgol Cymru, Abertawe eleni. 
Yn  ogystal  mae’n  siŵr  fod  Dewi 
wrth  ei  fodd  yn  dilyn  llwyddiant 
Ysgol Gynradd Santes Tudful mewn 
sawl  cystadleuaeth  ar  lwyfan  yr 
Urdd. 

Penblwydd Hapus. 
Llongyfarchiadau  i  Anwen  Lewis, 
merch  Gwyneth  a  Dave,  Lon  y  Fro 
ar ei deunawfed penblwydd ddiwedd 
mis Mai. Mae’n siŵr y cafwyd hwyl 
ar y dathlu. Pob lwc yn y dyfodol. 

Hwyl Fawr. 
Dymunwn  yn  dda  i  Heledd  a  Jon 
Hall  sydd  wedi  mynd  allan  i 
Awstralia  ddechrau  mis  Mehefin. 
Bydd Jon yn gweithio am flwyddyn 
mewn  ysbyty ym Melbourne.  ‘Does 
dim angen gofyn ble bydd Elenid yn 
mynd ar ei gwyliau yr Haf yma! 

Clwb y Dwrlyn 
Ym  mis  Mai  aeth  aelodau  Clwb  y 
Dwrlyn  lawr  i’r  Bae  i  stiwdio  gelf 
Iwan  Bala  i  weld  ei  luniau  ac  i 
wrando arno yn  trafod celfyddyd yn 
gyffredinol  a’i  waith  ei  hun  yn 
benodol.  ‘Roedd  ei  ddehongliad  o’i 
luniau yn hynod ddiddorol wrth iddo 
son  am  y  dylanwadau  a  fu  arno  a’i 
weledigaeth.  Diolch  i  Eifion  Glyn 
am drefnu. 

Gwybodaeth a 
chyngor ar glefyd 
y siwgr am ddim 
ym Mhontypridd 

Rhoddir  gwybodaeth  a  chyngor  am 
ddim  yn Fferyllfa Tesco Pontypridd 
am glefyd y siwgr ar ddydd Gwener 
a  dydd  Sadwrn,  17  a  18  Mehefin. 
Am  y  tro  cyntaf  erioed  mae  Tesco 
yn  cydweithio  gyda  Lifescan  i 
gynnig  cyfle  unigryw  i  gwsmeriaid 
a’u  teuluoedd  cyngor  penodol  ar 
reoli clefyd y siwgr, diabetes. Mae’r 
wybodaeth  yn  rhan  o  ymgyrch 
cenedlaethol  a  drefnwyd  gan 
Lifescan UK ar Wythnos Diabetes 0 
12 i 18 Mehefin. 
Yn  ôl  Diabetes  UK,  sy’n 

cynor t hwyo  L if eS ca n,   ma e 
tystiolaeth  yn  dangos  fod  llawer  o 
bobl  gyda  diabetes  yn  chwilio  am 
ffyrdd  i  wella  y  modd  y  maent  yn 
rheoli  eu  cyflwr.  Os  na  reolir  y 
cyflwr  yn  iawn  gall  clefyd  y  siwgr 
gyfrannu  tuag  at  broblemau  gyda 
llygaid, calon, arennau a thread. 
Bydd  arbenigwyr  gofal­iechyd 

proffesiynol yn bresennol  i  drafod a 
rhoi  gwybodaeth  i’r  cyhoedd  am 
reoli  a  gofalu  am  glefyd  y  siwgr. 
Mae  siopa  am  fwyd  yn  rhoi  sialens 
arbennig i bobl gyda chlefyd y siwgr 
ac  felly  bydd  maethegydd  yn  rhoi 
cyngor am siopa ac ystyriaeth diet. 

MENTER IAITH 
RHONDDA CYNON TAF 

yn cyflwyno 

NOSON LAWEN 
gyda 

Heather Jones   Delwyn Sion 
Alun Tan Lan 

Cantorion Croeso 
Alun Cowles    Côr Cytgord 

7.30pm, Nos Wener 
1 Gorffennaf 2005 
Y Miwni Pontypridd 

Tocynnau: 
£6.50 (£5.50 i blant a'r henoed) 

Croesawir cardiau credyd 
01685 877183 

neu 01443 485934

EFAIL ISAF 
Gohebydd Lleol: 
Loreen Williams 

Parti Ponty 2005 
Dydd Sadwrn a Dydd Sul 

2 a 3 Gorffennaf 
Parc Ynysangharad, Pontypridd 

01443 226386 

LLONGYFARCHIADAU 
Pen­blwydd arbennig. 
Dymuniadau  gorau  i  John  James, 
Heol  y  ffynnon  sydd  yn  dathlu  ei 
ben­blwydd  yn  ddeg  a  phedwar 
ugain  yn  ystod  y  mis.  Ymlaen  at  y 
cant 'nawr John. 

Graddio 
Llongyfarchiadau  i  Jessika  Lavis, 
wyres  Trevor  a  Barbara  Griffiths, 
Heol  y  ffynnon  ar  dderbyn  gradd 
gydag  anrhydedd  o Goleg  Prifysgol 
Caerdydd.    Mae  Jessika  wedi  ei 
phenodi  yn  athrawes  Gymraeg  yn 
Ysgol  Uwchradd  Llantarnam, 
Cwmbran.  Roedd  Ann,  ei  mam  yn 
un  o'r  disgyblion  cyntaf  yn  Ysgol 
Gymraeg  Garth  Olwg.  Mae  Taid  a 
Nain yn falch iawn o'i hwyres. 

Babi Newydd 
Llongyfarchiadau  i  Richard  ag  Ann 
Griffiths,  Nantcelyn  ar  enedigaeth 
merch  fach,  Elen  Siân,  chwaer  i 
Huw.  Mae  Tad­cu  a  Mam­gu 
Tonteg,  Elgan  a  Nanette  Griffiths  a 
Thad­cu  a  Mam­gu  Penybont,  Tom 
a  Rhiannon  Price  wrth  eu  boddau 
gyda'r wyres fach newydd. 

Croeso i’r Pentref 
Croeso  i  deulu  arall  o  Gymry  i'r 
pentref.  Brodor  o  Drefdraeth,  Sir 
Benfro  yw  Cedwyn  Aled  ac  mae'n 
gweithio'n  llawrydd  i'r  cyfryngau. 
Mae Samantha yn hanu o Awstralia 
ac  mae  hithau'n  gweithio  fel 
cyfarwyddwr  gyda'r  B.B.C.  yng 
Nghaerdydd  ac  yn  dysgu  siarad 
Cymraeg.  Wedi  ennill  Gwobr 
BAFTA  llynedd  mae  Samantha'n 
cymryd hoe o'i gwaith ar hyn o bryd 
ac  adre  ar  gyfnod mamolaeth  ac  yn 
mwynhau  ei  hun  yn  gofalu  am 
Gethin bach sy'n ddau fis oed. 
Croeso cynnes i chi i'r pentref. 

Ail agor y Neuadd 
Erbyn  i'r  rhifyn  yma  o  Tafod  Elái 
ddod  o'r  wasg  fe  fydd  Neuadd  y 
Pentre' wedi  ail­agor  ar ôl  cyfnod  o 
ryw  ddeng  wythnos  o  waith 

adnewyddu.  Ail  gynlluniwyd  y 
gegin  ac mae'r  offer ynddi  i  gyd  yn 
newydd  sbon.  Fe  fydd  cyfleusterau 
arbennig  yn  y  Neuadd  ar  gyfer  yr 
anabl,  yn  cynnwys  ramp  yn  arwain 
at y drws ffrynt a thoiledau arbennig 
yn y cyntedd newydd. 

CÔR MERCHED Y GARTH 
Bu aelodau Côr Merched y Garth a'u 
gwŷr  yn  ail­fyw  eu  profiadau  ym 
Mhatagonia  yn  y  Festri  ar  Nos  Iau, 
Mai26ain. Roedd pawb wedi dod a'u 
albwm lluniau a chafwyd "social" yn 
null  y  capeli  yn  Y  Wladfa  gyda 
digonedd  o  fwyd  a  theisennod 
Paratôdd  Elenid  ddiod  "mate"  ond, 
yn  ôl  wynebau'r  rhai  a  gymerodd 
ddracht, dwi ddim yn credu y daw'n 
ddiod boblogaidd iawn yn y pentre'. 
Gyda  thywydd  braf  yr  Haf  o'n 
blaenau,  beth  am  drefnu  "asado"  y 
tro nesaf? 

Y TABERNACL. 
Dymunwn  yn  dda  i  Mrs  Falmai 
Arnold,  Heol  y  ffynnon  sydd  yn 
treulio  cyfnod  yng  Nghartref  Tŷ 
Porth yn Y Rhondda ar hyn o bryd. 

CYMORTH CRISTNOGOL 
Bu'r  aelodau'n  brysur  yn  casglu  o 
ddrws  i  ddrws  ar  gyfer  Cymorth 
Cristnogol  yn  ystod  y  mis  a 
throsglwyddwyd  swm  o  arian 
teilwng i'r elusen. 

TREFN  YR  OEDFAON  AR 
GYFER MIS MEHEFIN 
Mehefin 5ed  Gwasanaeth Cymun o 
dan ofal Y Gweinidog 
Mehefin l2ed  Mr  Emlyn  Davies 
Pentyrch. 
Mehefin  l9ed Plant  yr Ysgol Sul  a'r 
Parchedig Eirian Rees. 
Mehefin  26ain  Y  Parchedig  Gethin 
Rhys, Rhydfelen. 

Dyna pam dwi’n  cefnogi’r adeilad 
newydd ar gopa’r Wyddfa a byddwn 
yn  annog  pobl  Cymru  yn  fawr  i 
gyfrannu at yr Apêl. 
“Ni  fydd  y  prosiect  yn  cael  mynd 

yn ei flaen oni fyddwn ni’n codi’r £2 
filiwn  sy’n  angenrheidiol  erbyn  mis 
Mehefin  a  byddai  hynny’n  drueni 
mawr.   Mae’n  hawdd  iawn  gwneud 
cyfraniad,  naill  ai  drwy  fynd  ar­lein 
ar  www.copar­wyddfa.co.uk  neu 
drwy  ffonio Llinell  yr Apêl  ar 0800 
915 8695.” 
Ar  hyn  o  bryd,  mae  Matthew 

wrthi’n  ffilmio  The  Decameron  yn 
Rhufain  a  Thwsgani,  lle  mae’n 
chwarae  rhan  Cownt  Djerzinski, 
ochr  yn  ochr  â  Tim  Roth,  Hayden 
Christensen  a  Mischa  Barton. 
Disgwylir  i’r  ffilm,  sy’n  cael  ei 
chyfarwyddo gan Dino De Laurentis, 
sef  enillydd  tair  Oscar,  ac  sy’n 
seiliedig  ar  gyfres  o  hanesion  o 
nofelau  o’r  drydedd  ganrif  ar  ddeg, 
gael  ei  rhyddhau yn 2006.   Bydd yr 
actor  ifanc yn dychwelyd  i’r DU  yn 
ddiweddarach  eleni  i  ddechrau 
ffilmio  ei  ffilm  nesaf,  sef  Love  and 
Other  Disasters,  gyda  Brittany 
Murphy yn Llundain. 

Yn  ystod  seibiant  o 
gyfnod  prysur  yn 
ffilmio  yn  yr  Eidal, 
treuliodd  yr  actor 
gwych  o  Gymru, 
Ma t t h ew   R hys , 
rywfaint  o  amser 
adref yn cefnogi Apêl 
Copa’r Wyddfa. 
Meddai  Matthew, 

“Mae  gan  yr Wyddfa 
le  arbennig  yn  fy 
nghalon  ac  mae 
angen  lle  arbennig  ar 
ei chalon hi. 

“Mae gan yr Wyddfa le 
arbennig yn fy nghalon” 

Matthew Rhys

Ysgol 
Gynradd 
Gymraeg 
Castellau 

YSGOL 
HEOL Y CELYN 

Llongyfarchiadau mawr  i Miss Julie 
Jones  ar  enedigaeth  ei  babi  ­ Millie 
Ann Evans a oedd yn pwyso 6 pwys 
a 8 owns ar y 27ain o Ebrill. 

Daeth  chwaraewyr  Cardiff  City  i 
ymarfer  gyda'r  plant  yn  yr  ysgol  a 
chynnal  cystadleuaeth  cic  gosb  ble 
roedd  y  plant  wedi  casglu  arian 
noddi  tuag  at  yr  ysgol.  Roedd  y 
diwrnod  yn  llwyddiant  mawr  gyda 
phawb yn mwynhau. 

Bu blwyddyn 6 yr ysgol ar drip lawr 
i Crucial Crew yn stad ddiwydiannol 
Trefforest  ble  cawsant  ddysgu  am 
ddiogelwch  mewn  gwahanol 
sefyllfaoedd.  Mae'r  plant  yn  mynd 
pob  blwyddyn,  a  phob  blwyddyn 
mae'n  fuddiol  ac  yn  llwyddiant 
mawr. 

Rhaid  llongyfarch  tîm  rygbi  dan  10 
Rhydyfelin  gan  nad  ydy'r  tîm  wedi 
colli gêm ers 3 mlynedd, da iawn chi 
fechgyn. 

Rygbi. 
Llongyfarchiadau  mawr  i  dîm 
rygbi'r ysgol am ennill gêm derfynol 
cystadleuaeth y plant yn Heol Sardis 
yn  erbyn  ysgol  Gwaun  Celyn.  Y 
sgôr  oedd  42­15.  Da  iawn  chi  a 
dalier ati'r flwyddyn nesaf. 

Ymweliad. 
Aeth  Blwyddyn  1  ar  ymweliad  i 
Gapel  Castellau  fel  rhan  o  waith 
Celf y tymor. Roedd y plant wrth eu 
bodd yn braslunio lluniau o'r capel. 

Cerdded Noddedig 
Codwyd  £500  i'r  ysgol  drwy 
gerdded  o  amgylch  y  Beddau. 
Cerddodd  y  Babanod  o  amgylch  yr 
ysgol  ac  aeth  yr  Adran  Iau  o 
amgylch y Beddau. Diolch  i'r  rhieni 
am eu cefnogaeth barod. 

Diolch. 
Pleser  oedd  cael  cwmni  Arwel 
Davies  yn  ein  plith  am  bedair 
wythnos  ar  ymarfer  dysgu.  Roedd 
Dosbarth  Mrs.  Jones  wrth  eu  bodd 
yn  ei  gwmni  a  phob  lwc  iddo  yn  y 
dyfodol. 
Pob  hwyl  hefyd  i  Kirsty  Lloyd 

disgybl  blwyddyn  l0  Rhydfelen  a 
ddaeth  i  dreulio  wythnos  profiad 
gwaith yn yr Adran o dan 5 oed. 

Gwasanaeth Ewyllys Da. 
Testun  y  gwasanaeth  eleni  oedd  y 
'Digartref',  a  hyrwyddo  gwaith 
'Shelter  yng  Nghymru.  Diolch  yn 
fawr  i  ddosbarth  Miss  Thomas  am 
wasanaeth graenus. 

Cyngerdd 
Ar brynhawn dydd Gwener, Mai 20 
d a e t h   g r ŵp   o   a t h r a w o n 
chwythbrennau'r  Sir  i  ddifyrru'r 
plant.  Cafwyd  perfformiadau 
gwefreiddiol  ac  roedd  mwynhad  y 
plant yn amlwg. 

Ymweliad P.C.Jones. 
Ar  fore  dydd  Iau Mai 26,  fe ddaeth 

P.C.Sian Jones ar ymweliad  i siarad 
gyda holl blant yr ysgol am faterion 
personol a chymdeithasol. 

Gweithgareddau'r  Cymdeithas 
Rieni a Ffrindiau 
Bydd noson gwis yn yr ysgol ar Nos 
Wener, Mehefin  10 am  7.30.  Pris  y 

Tîm Rygbi Ysgol Gynradd Gymraeg Castellau 

tocynnau  yw  £4.00  sydd  yn 
cynnwys lluniaeth. 
Trefnir  Ffair  Haf  yr  ysgol  ar  y 

cyntaf  o  Orffennaf  am  3.30  yn 
neuadd  yr  ysgol.  Hefyd  cynhelir 
disgo  i  blant  yr  Adran  Iau  ar 
ddiwedd y tymor. 

Cafodd  nifer  o  blant  yr  ysgol 
lwyddiant  mawr  yn  ysgrifennu 
cerddi  ar  gyfer  cystadleuaeth 
`Young Writers' a nawr mae cerddi'r 
plant  yn  cael  eu  cyhoeddi  mewn 
llyfr   barddoniaeth  o'r   enw 
`Playground  Poets'.  Braint  mawr  i 
feirdd yr ysgol. 
Rhaid  llongyfarch  Charlie  Ann 
Brookman  hefyd  am  godi  arian  at 
elusen cancr drwy gymryd rhan yn y 
`Race  for  Life'.  Da  iawn  ti  Charlie 
Ann. 

I orffen y mis yma rhaid llongyfarch 
nifer  o  ferched  yr  adran  Iau  sef 
Charlotte  a  Chloe  Jones,  Abbey 
Evans,Kelsey Hall,  Laura Williams, 
Lauren  England,  Holli  Shephard  a 
Charlie  Ann  Brookman  ar  gymryd 
rhan  mewn  cyngerdd  dawns  yn 
Nhreorci  fel  rhan  o  sioe  y Richards 
School of Dance.

Er  bod  y  cwm  yn  weddol  lydan 
roedd  y  clogwyni  a’r  cerrig  enfawr 
yn  drawiadol  ac  yn  rhwystr  enfawr 
i’r  teithwyr  cyntaf    wrth  groesi’r 
paith yn eu wagenni, taith a fyddai’n 
cymryd  chwe  wythnos.  Ar  ôl 
croesi’r  afon  Camwy  cyrhaeddwyd 
pentref  Indiaid  gyda  siop  fach  yn 
gwerthu nwyddau brodorol. Roedd y 
Cymry  cynnar  wedi  llwyddo  ar  y 
cyfan i gydweithio gyda’r Indiaid ac 
wedi  dysgu  llawer  ganddynt  am 
lwybrau a dirgelion y paith. 
Croesi rhes arall o fryniau a disgyn 

i  gwm  afon  Camwy  a  gweld  am  y 
tro  cyntaf  y  ffosydd  yn  cario’r  dŵr 
o’r afon i ddyfrhau’r caeau. A synnu 
hefyd  ar  y  ffin  rhwng  y  tir 

Yng nghanol y paith maith yn rhywle 
Daeth eco o leisia hen ffrindie 
Yn sibrwd am hanes, 
O draed yr hen Andes 
Oasis a grëwyd gan ddagre. 

Pat O’Gonia 

Yng nghanol y paith maith yn rhywle 
Roedd gaucho yn mynd dan ei bwysa 
Yn sydyn trwy’r tarth 
Daeth at Ferched y Garth 
‘Rôl awr roedd y creadur yn llipa. 

Gormod O Bwdin 

ffrwythlon  ar  un  ochr  i’r  ffordd  ac 
anialwch  y  paith  ar  ochr  arall  y 
ffordd. 
Tre Lewis Jones ­ Trelew oedd ein 

canolfan  am  y  tridiau  nesaf  i 
grwydro’r ardal ac yn ein disgwyl ar 
ein  diwrnod  llawn  cyntaf  roedd 
asado  bendigedig  ar  fferm  Tair 
Poplar ar lan yr afon Camwy. Roedd 
hi’n  brynhawn  braf  cynnes  ac  yn 
dilyn y wledd cafwyd cyfle i holi ein 
gwesteion  am  eu  cysylltiadau  â 
Chymru  a  darganfod  fod  gan  rai 
berthnasau  yn  aelodau’r  côr  a’u 
cyndeidiau yn dod o ardal Tryweryn. 
Hedfanodd y prynhawn mewn môr 

o  hwyl  a  chanu  a  bu  raid  brysio  i 
Wasanaeth  y  Cynhaeaf  ­  ym  mis 
Ebrill? 
Rhagor am y Gaiman a’r Camwy y 

mis nesaf. 

Yng nghanol y paith maith yn rhywle, 
Pan fydd angen mawr iawn am doilede, 
Ewch i chwilio am gysgod, 
Rhowch eich pen yn y tywod, 
Waeth does neb yn adnabod penole. 

Harpic 

Taith y Paith 
Roedd  criw  Côr  Merched  y  Garth 
wedi  cael  croeso  ardderchog  yn 
Esquel  a  Threvelin  a  doedd  neb  yn 
edrych  ymlaen  at  adael  yr  Andes  a 
mynd ar daith 400 milltir am 10 awr 
mewn  bws.  Roedd  rhan  gyntaf  y 
daith  dros  fynyddoedd  tebyg  i 
Fannau  Brycheiniog  ond  llawer 
mwy  llwm  a  sych.  Roeddem  wedi 
clywed  llawer  am  y  Gauchos  gan 
Andres, ein tywysydd, ar y daith. Ac 
yn  sydyn  gwelwyd  gaucho  ar  ei 
geffyl ar ben y bryn. Stopiodd y bws 
a charlamodd y gaucho a’i  gi  i  lawr 
tuag  atom  i  gael  sgwrs.  Roedd  yn 
gyfle  arbennig  i  weld  gaucho  go 
iawn a deall ei fod yn edrych ar ôl y 
defaid i deulu’r Hughes. 
Erbyn  hyn  roedd  ein  bardd 

preswyl  wedi  gosod  tasg  i’r  bws 
ffurfio  limrig  “Ynghanol  y  paith 
maith  yn  rhywle …”  .  Ac  er  bod  y 
daith  yn  hir  roedd  y  golygfeydd  yn 
newid  wrth  i’r  bryniau  droi  yn 
greigiau  a  chlogwyni  serth  coch  yn 
sefyll  allan  o’r  gwastadtir.  Bu  raid 
i’r bws stopio ambell waith er mwyn 
i  ni  gael  gweld  yr  anifeiliaid 
brodorol ­ y guanaco a’r ria. 

Roedd  y  ffordd  yn  syth  am 
filltiroedd nes  i’r afon Camwy ddod 
i’r  golwg. Yna cawsom gyfle  i  gael 
brêc  yng  ngorsaf  betrol  anghysbell 
Los  Altares.  A  thrwy  gyd­ 
ddigwyddiad  llwyr  roedd  criw  o 
Gymry  o  ardal  y Bala  yn  teithio  i’r 
cyfeiriad arall a chyrraedd yr un man 
ar  yr  union  r’un  pryd.  Cyfle  i  gael 
sgwrs unwaith eto. 

Trefnwyd  picnic  amser  cinio  ac 
arhosodd  y  bws  ar  lan  yr  afon 
Camwy mewn llecyn y mae’n sicr y 
byddai’r  teithwyr  cyntaf wedi  pasio 
ar  eu  taith  i  Gwm  Hyfryd.  Ar  ôl 
cinio roedd rhaid canu ar lan yr afon 
gyda’r  atsain  o’r  clogwyni  yn  creu 
awyrgylch  arbennig  a  atgoffodd 
Andres  o’r  arloeswyr  cynnar  o 
Gymru a deithiodd ar draws y paith i 
chwilio am fywyd gwell. 

Siop anrhegion yr Indiaid 

Daeth teulu Mefyn draw ar y Vesta 
Daw teuluoedd Shirley a Lovaine 

o Feirionydd

CREIGIAU 

Gohebydd Lleol: Nia Williams 

Taith Tîm Dan 14 i Brighton 
Aeth  26  o  aelodau  carfan  dan  14 
Clwb  Rygbi  Pentyrch  ynghyd  â  16 
tad,  1  fam  a  2  hyfforddwr  ar  daith 
eleni i ardal Brighton.  Cafwyd taith 
cofiadwy  gan  gynnwys  ymweliad  â 
Pharc  Thorpe  a  dwy  fuddugoliaeth 
yn  erbyn  Clybiau  Rygbi  Haywards 
Heath  a  Crowborough.  Carai’r 
garfan ddiolch i’r Cyngor lleol am ei 
gefnogaeth . 

Noson Wobrwyo 
Dydd Sul 22 Mai cynhaliwyd Noson 
Wobrwyo   t ima u   i f a i n c   y 
clwb.  Llongyfarchiadau  i  Morgan 
Rhys  Williams  ar  ennill  Tlws 
Chwaraewr  y  Flwyddyn,  Lewis 
Davies  Chwaraewr  Tîm  y  Tymor, 
Kristian  Parker  Chwaraewr Wnaeth 
y Cynnydd Mwya a Dan Coombes a 
dderbyniodd  Dlws  Thomas  Carroll 
am  Ymroddiad  i’r  tîm  er  ei  fod 
w e d i ’ i   a n a f u   g y d o l   y 
tymor.  Llongyfarchiadau  i  aelod 
arall o’r tim sef Dylan Jones ar gael 
ei  ddewis  i  gynrychioli Caerdydd ar 
eu taith i’r Eidal y mis hwn. 
Mae  croeso  cynnes  i  unrhyw 

chwaraewr  ifanc  14  oed  ymuno  â’r 
tim  llwyddiannus  hwn  –  cysyllter  â 
02920 890979 

Gwellhad buan ... 
...  i  Rhys  Jones,  Y  Coach  House, 
gafodd  dynnu  ei  'bendics'  yn 
ddiweddar.  Mae  Rhys  yn  gwella'n 
dda  a  buan  iawn  y  bydd  'n  ôl  yn 
cystadlu  ar  y  llain  golff  yna  roedd 
rhaid  iddo  ei  adael  mor  sydyn!  Ie, 
roedd  Rhys  newydd  orffen  ei  gêm 
golff  yn  erbyn  tîm  Cottrell  Park  y 
pnawn  Sul  hwnnw  pan  gafodd  ei 
ruthro i'r ysbyty yn go ddisymwth ac 
yntau'n  anhwylus.  Ond  adawodd  e 
mo'r clwb nes gwybod bod ei dîm yn 
fuddugoliaethus! 

Beicio  dros  Barnardos  ac  elusen 
Merched y Wawr eleni 
Llongyfarchion  Jenny  MacDonald 
ar ddwy gamp ardderchog! Ychydig 
Sadyrnau yn  ôl bu  Jen  a  sawl  aelod 
arall o deulu Pen y bryn yn seiclo 40 
milltir ar hyd yr A48 i godi arian  i'r 
elusen Barnardo ­ a hynny nid am y 
tro  cyntaf.  Fel  pe  na  bai  hynny'n 
ddigon dewisodd Jen seiclo'r hanner 
can  milltir  ola  o  daith  noddedig 
Merched y Wawr dros elusen Clefyd 
y Siwgwr ­ taith gychwynnodd i Jen 
yn y Mwmbwls ac a orffennodd  ym 
Mae  Caerdydd  yn  daclus  ar  bnawn 
Sadwrn  ola'r  'Steddfod.  Cysylltwch 
â  Jenny  os  am  gynnig  punten  i'r 
coffrau. 

Camp gerddorol Siwan 
Llongyfarchiadau  Siwan  ap  Rhys  ­ 
meistres  yr  allweddellau  yn  y  sioe 
gerdd  'Les  Mis'  yn  'Steddfod  yr 
Urdd,  Caerdydd ­ ar ennill ei Gradd 
7 yn ei harholiad Oboe. Gwych! 

Dymuniadau gorau ... 
...  i  bawb  o  bobl  ifanc  Creigiau  sy 
wrthi'n  llafurio'n  ddygn  ar  hyn  o 
bryd  yn  paratoi  ar  gyfer  eu 
harholiadau  ysgol  neu  goleg. 

Gwnewch  eich  gorau  glas  a 
gobeithio y bydd ychydig o lwc o'ch 
plaid  yn  ogystal.  Cawn  ddathlu'r 
canlyniadau ddiwedd yr haf ­ cewch 
weld! 

Llwyddiant ar y llain! 
Llongyfarchiade  tymhorol  i  Wyn 
Innings,  sori  Innes! Bu'n  rhaid  iddo 
fynd  yn  go  ddwfwn  i'w  boced  yn  y 
bar ar ôl iddo chwarae criced dros y 
Creigiau'n ddiweddar. Rheswm dros 
y  gost hon ­ 3 wiced  yn olynol  neu 
o'r bron ys dywed Adran Chwaraeon 
y BBC. Do,  fe  gyflawnodd Wyn  yr 
orchest  y  cyfeirir  ati  gan  gricedwyr 
fel  HATRICK  mewn  gêm  yn 
ddiweddar. Ydy, yn ogystal â bod yn 
olffiwr,    yn  ddyn busnes,  gweithgar 
yn y gymuned, mae Wyn yn  fachan 
am fowlio! 

Gwyliwch eich premiwm! 
Llongyfarchion  i Siwan Rhys, Ffion 
Canning  a  Heulwen  Rees  –  tair 
gyrwraig  fedrus  o’r  Creigiau. 
Llwyddodd y dair yn eu prawf gyrru 
yn  ddiweddar  – a  bellach  dydy  ‘car 
Mam’  rywsut  byth  yn  segur!  Da 
iawn chi – gyrrwch yn ofalus. 

Tadau, ac un fam, tîm rygbi dan 
14 Clwb Rygbi Pentyrch yn dathlu 
tymor llwyddiannus yn Y Ddawns 

Haf “yng nghwmni” tlws 
pencampwriaeth y chwe gwlad. 

Sgwad rygbi Pentyrch 

Morgan Rhys Williams 
Chwaraewr y Flwyddyn 

Llongyfarchiadau ... 
... i holl blant a phobl ifanc y pentre 
wnaeth  gyfrannu  at  lwyddiant 
ysgubol 'Steddfod yr Urdd yn y Bae! 
Yn  gystadleuwyr,  yn  actorion  a 
cherddorion  yn  y  sioe  anhygoel  ­ 
'Les  Mis',  yn  dechnegwyr  a 
chefnogwyr, da iawn chi!



CAPEL SALEM 
TONTEG 

MEHEFIN 2005 
GWASANAETHAU CYMRAEG 

DYDD SUL 9.30 ­10.30am 
05/06/2005 ­ (Cymundeb) 
12/06/2005 
19/06/2005 
26/06/2005 
03/07/2005 ­ (Cymundeb) 
Y GYMDEITHAS GYMRAEG 
POB NOS WENER 7.00 ­ 8.30pm 
Cyfle i gymdeithasu a mwynhau 

cwmni Cymry 
Cymraeg.  Siaradwr/wraig gwadd 

pob mis 
­ dyddiad i'w gadarnhau. 

CROESO CYNNES I BAWB 
(02920 813662 

Parch Peter Cutts 
9 

www.mentercaerdydd.org 
029 20565658 

CYCHWYN 
Nôl  ym  mis  Tachwedd  2004 
sefydlwyd  ‘Cychwyn’  ­  grŵp  sy’n 
gynrychiolaeth  o  bartneriaid  sy’n 
gweithio  drwy  gyfrwng  y  Gymraeg 
yng  Nghaerdydd  gan  gynnwys 
Menter  Caerdydd,  Urdd  Gobaith 
Cymru, Mudiad  Ysgolion Meithrin, 
Ysgolion  Cynradd  ac  Uwchradd  y 
Sir  a  Swyddog  Iaith  Cyngor  Sir 
Caerdydd. Y pwrpas tymor byr oedd 
cael  gwell  dealltwriaeth  o’r 
ddarpariaeth  sydd  ar  gael  i  blant  a 
phobl  ifanc  drwy’r  Gymraeg  yng 
Nghaerdydd,  ac  yna  adnabod  yr 
anghenion a chwilio am  ffynonellau 
arian i ateb y galw. 
Derbyniwyd  £5000  gan  Gyngor 

Sir Caerdydd i baratoi adroddiad o’r 
ymchwil.  Rhan  bwysig  iawn  o’r 
ymchwil  oedd  y  sesiynau 
ymgynghori  cyson  a  gafwyd  gyda’r 
plant  a  phobl  ifanc  drwy 
ymweliadau  â  Chynlluniau 
Chwarae,  ysgolion,  gweithleoedd, 

CWRS MEISTR 
Gwleidyddiaeth a Chymdeithas Cymru 

• 4 modiwl mewn blwyddyn 
• Cyfres o seminarau 
• Rhaglen o siaradwyr 
• Cymhwyster MSc Econ 

Cwrs blwyddyn trwy gyfrwng y Gymraeg mewn 
adran flaengar a bywiog 

Am fwy o fanylion cysyllter â: 
Sefydliad Gwleidyddiaeth Cymru, Adran 

Gwleidyddiaeth Ryngwladol, Prifysgol Cymru, 
Aberystwyth 

Ffôn: 01970 622336     E­bost: sgc.iwp@aber.ac.uk 
Gwefan: www.aber.ac.uk/interpol/sgc­iwp 

Cylchoedd  Meithrin  a  hefyd 
diwrnod  o  ymgynghoriad  yng 
Nghanolfan  yr Urdd, Bae Caerdydd 
yng  nghwmni  disgyblion  Ysgolion 
Glantaf a Phlasmawr. 
Mae’r  ymateb  wedi  bod  yn 

galonogol  dros ben a’r bwriad nawr 
yw  cynnal  Fforwm  Ieuenctid  a 
chyflwyno’r  Adroddiad  i  Uwch 
Swyddogion Cyngor Sir Caerdydd. 

Disgyblion Ysgolion Glantaf a 
Phlasmawr yn cymryd rhan yn un 

o’r sesiynau ymgynghori a 
gynhaliwyd ym Mae Caerdydd 
dan ofal y Fenter yn ddiweddar.

Blodau Haul 
Dros  yr  wythnosau  diwethaf  mae 
plant  Dosbarth  Pump  wedi  bod  yn 
tyfu  blodau  haul  gan  geisio 
darganfod  pa  le  sydd  orau  i’w  tyfu 
nhw.  Mae’r  blodau  haul  wedi  cael 
eu plannu yn y dosbarth, y tŷ gwydr, 
yr  ardd  fwthyn,  ym    mhen  draw’r 
ardd  ac  wrth  risiau  Dosbarth 
Chwech.    Mae  pawb  yn  edrych 
ymlaen i weld ymhle y mae’r blodau 
haul gorau! 

Pêl­droed 
Chwaraeodd  tîm  pêl­droed  yr  ysgol 
yn  erbyn  tîm  pêl­droed  Maes­y­ 
Bryn.  Chwaraeodd  pawb  yn  dda, 
enillon  ni  1­0.  Joe  Morris  sgoriodd 
unig  gôl  y  gêm.  Ar  yr  union 
ddiwrnod yna roedd plant Blwyddyn 
Chwech  yr  Adran  Gymraeg  yn 
mynd  i Blasmawr,  felly  roedd  rhaid 
cael tipyn o blant Blwyddyn Pump i 
chwarae  ac mae  pawb  yn  gobeithio 
eu  gweld  yn  chwarae  y  flwyddyn 
nesaf. 

Plasmawr 
Ddydd  Mercher  aeth  Blwyddyn 
Chwech  i  Ysgol  Gyfun  Plasmawr  i 
gael  diwrnod  o  chwaraeon.  Roedd 
hwn yn gyfle da  i ddod yn ffrindiau 
gyda  Blwyddyn  Chwech  ysgolion 
eraill. Fe fwynhaodd pawb chwarae 
pêl­rwyd,  rygbi,  hoci,  pêl­droed  a 
phêl­fasged.  Fe  ddysgon  ni  rai  o 
reolau  Ysgol  Plasmawr  ac  enwau 
rhai o’r athrawon. Fe gafon gymaint 
o hwyl dydym ni ddim yn gallu aros 
am y diwrnod o wersi. 

Trip hwyl a hanner 
Aeth  y  Babanod  Cymraeg  ar  eu 
gwibdaith flynyddol i Gastell Coch a 
Sain  Ffagan. Hoffodd  rhai  o’r  plant 
weld  y  dwnsiwn  a  chael  picnic  yn 
Sain  Ffagan.  Gwelodd  plant 
Dosbarth Un dŷ to gwellt, y tŷ bach 
pren  ac  aethant  i’r  capel  i  ganu 
emyn. Cyn dod yn ôl aethant i’r parc 
i chwarae. 

Pili Palod yn rhydd 
Ar  y  trydydd  ar  hugain  o  Fai  2005 
gadawodd Mr  Evans  yr  athro  a  Mr 
Evans  y  prifathro  y  pili  palod  yn 
rhydd ar ôl wythnosau o’u gweld yn 
datblygu  o  fod  yn  lindys  i  fod  yn 
gocŵn  ac  yna  yn  troi  mewn  yn  bili 
palod.  Cyfrodd  bawb  dri  deg  un  o 
bili palod yn hedfan i ffwrdd. 

Llysiau 
Mae  plant  y  Feithrinfa  a’r  Nursery 
wedi  dechrau  creu  gardd  lysiau 
newydd.  Mae’r  plant  yn  gobeithio 
cael  digon  o  haul  a  glaw  i  dyfu 
llysiau blasus. 

Pêl­rwyd 
Ar y  deunawfed  o Fai  aeth  tîm pêl­ 
rwyd  yr  ysgol  i  gystadleuaeth 
Ffantasi  y  Byd.  Roedd  rhaid  i  bob 
tîm  esgus  cynrychioli  gwlad  ­ 
Antigua  a  Barbuda  oedd  Ysgol 
Creigiau  yn  ei  chynrychioli  ­  a 
gwneud  baner  y  wlad  honno. 
Enillon  ni  y  gystadleuaeth  gwneud 
baner  a  chael  crys­t  oedd wedi  cael 
ei  lofnodi  gan  dîm pêl­rwyd Cymru 
o  dan  un  ar  hugain  yn  wobr  yn 
ogystal â phensil i bob aelod o’r tîm. 
Chwaraeon ni pum gêm mewn chwe 
awr.  Diwrnod  blinedig  a  llawer  o 
hwyl. 

Côr Merthyr Tudful 

Mae  Côr  Y  Ganolfan  Gymraeg 
Merthyr  Tudful  yn  chwilio  am 
aelodau  newydd  i  ymuno  â  nhw. 
Sefydlwyd y côr dwy flynedd yn ôl i 
hybu Cymreictod a cherddoriaeth yn 
yr ardal. Mae croeso mawr yn aros i 
siaradwyr  a  dysgwyr  Cymraeg  i 
ymuno  a  ni.  Am  ragor  o  fanylion 
ffoniwch  David  Lewis  ar  01685 
386526. 

FICER NEWYDD 
Croeso  i  Ficer  newydd  y  Plwyf  Y 
Parchedig  Ruth  Elaine  Moverley. 
Bydd y Parchedig Ruth Moverley yn 
gofalu am ddau blwyf sef Tonyrefail 
a  Gilfach  Goch.  Cynhaliwyd  y 
Cyfarfod  Sefydlu  yn  Eglwys  Dewi 
Sant, Tonyrefail, Nos Lun Mai  l6ed 
dan  ofal  y  Gwir  Barchedig  David 
Yeoman,  Esgob  Cynorthwyol 
Llandaf, oedd yn falch iawn i fod yn 
Nhonyrefail  gan  mai  un  o  blant  yr 
eglwys  yw  ef.  Roedd  Mrs  Geunor 
Evans  warden  Sant  Barnabas  ac 
aelodau  o'r  eglwys  yn  cymryd  rhan 
yn  yr  Orymdaith  a  darllenodd  Mrs 
Beryl  Ham  ddarn  o'r  Ysgrythur.  Ar 
ôl  y  Gwasanaeth  roedd  cwpanaid  o 
de  i  bawb  yn  Neuadd  yr  eglwys  er 
mwyn  cyfarfod  y  ficer  newydd. 

Daw'r  Parchedig  Ruth  Moverley 
atom  o  Lanharan.  Croeso  cynnes 
iddi a gobeithio y bydd yn hapus yn 
ein plith. 

YMWELIAD Y FFRANCOD 
Paratoi  croeso  i'w  ffrindiau  o 
Montsoreau mae y Spartans ar hyn o 
bryd. Cynhaliwyd noson i godi arian 
yn Fferm Bysgod Hendre Ifan Goch 
gyda dau artist lleol Mike Edwards a 
Dennis Langmead yn diddori ac mae 
noson  arall  ar  y  gweill  ym  mis 
Gorffennaf. 
Bydd  y  cyfeillion  o  Ffrainc  yn 

ymweld  dros  benwythnos  Gŵyl 
Banc Awst a chan fod cymaint o son 
am Gaerdydd  yn  Ffrainc  y  dyddiau 
hyn  mae'r  Ffrancod  yn  awyddus  i 
ymweld  â'r  ddinas  ac  mae'r 
trefniadau  ar  y  gweill  iddynt 
ymweld  â  chastell  Caerdydd  a 
Stadiwm  y  Mileniwm  ar  y  Dydd 
Gwener  ac  ar  y  nos  Sul  tro  y  Bae 
fydd  hi. Gobeithio  y  cant  ymweliad 
hapus  gan  mai  hwn  fydd  y  26 
cyfarfod rhwng y cyfeillion. 

PENBLWYDDI 
Fe  drefnodd  merched  y  Dosbarth 
Gwnio  barti  dirybudd  i  ddathlu 
penblwyddi yr aelodau hynaf. Roedd 
Mrs Minnie Evans yn 92 oed ar Mai 
4ydd  a Mrs  Rainee  Bryant  yn  90  y 
diwrnod  wedyn  Mai  5ed.  Roedd  y 
ddwy  wedi  mwynhau  eu  hunain  yn 
fawr iawn. 
Mrs Bryant yw athrawes y Dosbarth 
Cwiltio  ac  fe  drefnodd  aelodau'r 
dosbarth  barti  arbennig  iddi. 
Dymunwn  lawer  penblwydd  eto  i'r 
ddwy. 

GILFACH GOCH 

Gohebydd Lleol: Betsi Griffiths

Cystadleuaeth pêl­ 
droed 7 bob ochr Bro 
Morgannwg, Urdd 
Gobaith Cymru 

Ar ddydd Mercher yr 20fed o Ebrill 
cynhaliwyd  cystadleuaeth  pêl­droed 
7  bob  ochr  Bro  Morgannwg  ym 
Mhen t r epa r c ,   Y  R hondda . 
Cymerodd  15  tîm  ran  yn  y 
gystadleuaeth  ac mi  oedd  y  timau  i 
gyd o safon uchel iawn. 
Y  timau  a  gyrhaeddodd  y  rownd 

der fyno l   o edd  L la nt r isa nt , 
Bodringallt ac Ynyswen. Roedd hi’n 
rownd  derfynol  gyffrous  iawn,  ac 
aeth  y  gêm  rhwng  Llantrisant  a 
Bodringallt i giciau cosb. 
Y  gêm  olaf  oedd  Bodringallt  a 

Ynyswen  a  chwareuwyd  pêl­droed 
gwych gan y ddau dîm.  Aeth y gêm 
i  giciau  cosb  unwaith  eto  a’r  sgôr 
terfynol oedd 2­1 i Fodringallt. 
Llongyfarchiadau i Fodringallt ac i 

bob tîm a gymerodd rhan. 

Cystadleuaeth pêl­ 
droed 7 bob ochr 

Blaenau Morgannwg 
2005 

Ar  ddydd  Mawrth  y  19eg  o  Ebrill, 
bu  12  Ysgol  Gynradd  o’r  ardal  yn 
cystadlu  yng  nghystadleuaeth  pêl­ 
droed 7 bob ochr yr Urdd. 
Fe  ddechreuodd  y  diwrnod  yn 

llwyddiannus  dros  ben  gyda  phawb 
yn ceisio eu gore  i sgorio.   Roedd y 
safon  yn  uchel,  a  bu  rhaid  i’r 
dyfarnwyr weithio’n  galed  dros  ben 
i gadw i fyny gyda’r chwaraewyr! 
Y tri thîm a gyrhaeddodd y rownd 

derfynol  oedd  Ysgol  Our  Lady  ac 
Ysgol St Mary’s  o Ferthyr ac Ysgol 
Gynradd  Gymraeg  Evan  James. 
Ond  wedi  i’r  rownd  derfynol 
ddechrau,  agorodd  y  nefoedd  a 
dechreuodd  hi  dywallt  y  glaw  a 
chesair, a bu rhaid  i bawb redeg am 
gysgod! 
Bu  rhaid  i  ni  ohirio’r  gêm  tan  y 

dydd  Llun  canlynol,  ac  ar  ôl  i’r  tri 
thîm  chwarae,  Ysgol  Evan  James 
ddaeth  i’r  brig  drwy  guro’r  ddwy 
ysgol 1 gol i ddim. 
Llongyfarchiadau mawr i chi! 

Clybiau pêl­droed 
Llanilltud Faerdref 

Mae nifer o glybiau chwaraeon wedi 
cychwyn ar hyd a lled y Sir yn ystod 
y  flwyddyn,    ond  mae  clybiau  pêl­ 
droed Llanilltud Faerdref ar nos Lun 
i  flynyddoedd 4,5  a 6  a Chlwb Pêl­ 
droed  blwyddyn  1,2  a  3  ar  nos  Iau 
yng Ngartholwg yn gryf dros ben. 
Mae’r clwb i flynyddoedd 4, 5 a 6 

yn  agored  i  blant  ysgolion  Evan 
James,  Heol  y  Celyn,  Gartholwg, 
Tonyrefail, Llantrisant  a Chastellau. 
Mae’r clwb wedi bod yn boblogaidd 
iawn  ar  hyd  y  flwyddyn  gyda  thua 
20  yn  cymryd  rhan  yn  wythnosol. 
Hefyd mae  30­40  o  blant  wedi  bod 
yn  dod  i  ‘Ddiwrnodau  Pêl­droed’ 
sydd  wedi  bod  yn  rhedeg  yn  ystod 
gwyliau  ysgol.  Cafwyd 
cystadlaethau,  gwobrau  a  thaith  i 
weld  Caerdydd  yn  herio  Wigan  i 
bawb  o’r  clwb  yn  ystod  y  gwyliau. 
Rydyn  ni  yn  edrych  ymlaen  yn 
barod i ail­ddechrau ym mis Medi ac 
i weithgareddau gwyliau’r haf. 
Roedd  y  clwb  ar  gyfer  plant 

blwyddyn 1,2 a 3 i ysgol Gartholwg 
yn un llawn cyffro, a chafwyd hwyl 
a  sbri  wrth  ddysgu  sgiliau  elfennol 
pêl droed i’r plant.  Gwelwyd newid 
mawr yn y  lefel  o sgiliau a oedd yn 
cael  eu  harddangos  fel  roedd  y 
sesiynau  yn  datblygu.    Hoffwn 
ddiolch  i’r  rhieni  a’r  ysgol  am  eu 
cymorth ar hyd y flwyddyn. 
Hefyd  mae’r  Urdd  wedi  bod  yn 

mwynhau  gweithio  gydag  ysgolion 
anghenion  arbennig  yn  yr  ardal, 
gyda  sesiynau  rygbi  yn  mynd 
ymlaen  yn  ysgol  Tŷ  Coch  ar  fore 
dydd  Llun  a  hefyd  yn  ysgol 
Llwyncrwn  gyda  phlant  gyda 
phroblemau  clywed  ar  fore  dydd 
Mawrth.    Mwynhawyd  pob  munud 
o’r  sesiynau  ac  edrychaf  ymlaen  at 
sesiynau tebyg yn y dyfodol agos. 

Rhodri Sellers 
Swyddog Prosiect Chwaraeon yr 

Urdd Rhondda Cynon Taf 

Chwaraeon 
yr Urdd 

Unawd Telyn dan 12 oed: 3ydd Fflur 
Elin, Ysgol Gymraeg Tonyrefail. 
Llefaru  Unigol  dan  8  oed:  3ydd 
Harriet  John,  Ysgol  Gymraeg 
Tonyrefail. 
Cân  Actol  dan  12  oed  (Ysg.  dros 
100):  1af  Ysgol  Gynradd  Heol­y­ 
Celyn. 
Llefaru  Unigol  8­10  oed  (D):  3ydd 
Lucinda  Childs,  Ysgol  Gynradd 
Heol­y­Celyn. 
Ymgom  dan  12  oed  (D):  2il  Ysgol 
Gynradd Heol­y­Celyn. 
Cystadleuaeth  y  Fedal  Lenyddiaeth: 
1af Catrin Dafydd, Aelod Unigol. 
Y  Fedal  Ddrama  14­25  oed:  2il 
Catrin Dafydd, Aelod Unigol. 
3ydd:  Catrin Dafydd, Aelod Unigol. 
Grŵp  i  gyflwyno  Detholiad  Llafar 
12­15  oed:  1af  Ysgol  Gyfun 
Rhydfelen. 
2il Ysgol Gyfun Llanhari. 
Cân  Actol  dan  15  oed:  2il  Ysgol 
Gyfun Rhydfelen. 
Cystadleuaeth  y  Gadair:  1af  Aneirin 
Karadog, Aelod Unigol. 
3ydd:  Catrin Dafydd, Aelod Unigol. 
Côr  Bechgyn  T.B.  dan  19  oed:  1af 
Ysgol Gyfun Rhydfelen. 
Grwp Llefaru 15­19 oed: 3ydd Ysgol 
Gyfun Rhydfelen. 
Grwp Detholiad Llafar 15­19 oed: 2il 
Ysgol Gyfun Llanhari. 
Unawd allan o Sioe Gerddorol 14­25 
oed:  2il  Aneurin  Barnard,  Ysgol 
Gyfun Llanhari. 
Ensemble  15­25  oed:  3ydd    Ysgol 
Gyfun Llanhari. 
Detholiad  o Ddrama Gerdd Gymreig 
14­25 oed: 2il  Ysgol Gyfun Llanhari. 

Celf, Dylunio a Thechnoleg 
Argraffu/Addurno  ar  Ffabrig  Oedran 
Blynyddoedd  3  a  4:  1af  Angharad 
Evans, Ysgol Gymraeg Garth Olwg. 
Gwaith  Creadigol  2D  Oedran 
Blynyddoedd  7  ac  8:  2il  Mathew 
Davies, Ysgol Gyfun Llanhari. 
2D Tecstilau Oedran Blynyddoedd 3 
a  4:  3ydd  Betsan  Jenkins,  Ysgol 
Gynradd Gwaelod Y Garth. 
3D  Tecstilau  Oedran  Blwyddyn  9: 
1af  Amy  Alridge,  Ysgol  Gyfun 
Llanhari. 
Llenyddiaeth 
Cyfansoddi  Drama  15­19  oed 
(Oedran  Bl.  10­13):  3ydd  Elin 
Phillips, Ysgol Gyfun Llanhari. 

Canlyniadau 
Eisteddfod yr 
Urdd 2005

PARTI PARTI 
PARTI – PONTY 
Ydy  mae’r  amser  wedi  dod  ac  y  mae 
misoedd  o  waith  a  chynllunio  i’w 
mwynhau  ar  gae  Parc  Ynysangharad 
ym Mhontypridd ar ddydd Sadwrn 2ail 
a dydd Sul 3ydd Gorffennaf.   Bydd  yn 
ddiddorol  i  weld  sut  mae  pethau  yn 
mynd  gyda  Radio’r  Ddraig  Goch  a 
grwpiau  lleol  Saesneg  ­  yn  ogystal  â 
Chymraeg  ­  ar  y  Sul.    Cewch  chi 
ddweud  na  fydd  mor  Gymreig  a’r 
Sadwrn  arferol  ac  mae’n  siŵr  bod 
hynny yn wir ond ar y llaw arall gellid 
dadlau  bod  hyn  yn  gyfle  gwych  i 
gyfarfod  â  phobl  newydd,  gwerthu 
manteision  addysg  Gymraeg  a  cheisio 
eu  perswadio  i  ddysgu’r  Gymraeg  eu 
hunain.    Mae’n  debyg  hefyd  y  bydd 
llwythi  o  bobl  sy’n  digwydd  siarad 
Cymraeg  ta  waeth  ond  sydd  ddim  fel 
arfer yn dewis defnyddio’r iaith a dyna 
gyfle  da  i  ni  ddylanwadu  arnyn  nhw 
hefyd. 
Wedi’r cwbl parti ydy parti ac mae’n 

siŵr  bydd  pawb  am  fwynhau’r 
trefniadau sy’n cychwyn nos Wener yn 
Y  Miwni  gyda  Noson  Lawen,  gyda 
chroeso  arbennig  i  ddysgwyr  a 
thiwtoriaid,  gan  Heather  Jones,  Alun 
Tan  Lan,  Ieuan  Rhys,  Delwyn  Siôn, 
Stephen  Cowles,  Côr  Cwmbach,  Côr 
Cytgord a mwy..... Rydym yn y Miwni 
ar  nos  Sadwrn  hefyd  y  mae  Gig  Parti 
Ponty  yn cynnwys Poppies  ­ enwogion 
Radio Un, Syn­d­cut gyda phrif­leisydd 
o  brifardd  “local  boy  made  good” 
Aneirin  Karadog  a’r  Llofruddion  nad 
ydw i’n gwybod dim byd amdanyn nhw 
eto. Dwi  yn  gwybod  bod Syn­d­cut  yn 
arbennig  o  dda  a  bod  lot  yn  edrych 
ymlaen  at  weld  y  Poppies.  Mae 
tocynnau ar gael o swyddfa docynnau’r 
Miwni ar 01443 485934 ac er bod 400 
ar gael baswn yn awgrymu eich bod yn 
ffonio yn fuan. 
Yn ystod y dydd Sadwrn yn y parc y 

mae  Band  Dur  Fitzalan  i  ddechrau  ac 
wedyn  nifer  o  gorau  ysgolion  cynradd 
gwahanol Cymraeg a Saesneg, dawnsio 
disgo a sawl eitem a fu’n llwyddiannus 

yn  Eisteddfod  yr  Urdd  eleni  ­  mae 
digon  o  ddewis.  Bydd Martyn  Geraint 
yn  perfformio  yn  ôl  ei  arfer  a  hefyd 
Ac@ti  a nifer o fandiau newydd o dan 
arweiniad  Rhys  Mwyn  cwmni  Sain. 
Mae  sôn  bod  Stuart  Cable  am  agor  y 
llwyfan i ni eleni yn sgîl ei lwyddiant ef 
yn dysgu’r anthem genedlaethol.  Bydd 
stondinau  gan  Mudiad  Ysgolion 
Meithrin,  Twf,  Bwrdd  yr  Iaith 
Gymraeg, Consortiwm Dysgu Cymraeg 
i  Oedolion,  CYD,  Gorlan  Goffi 
Cymunedau  Yn  Gyntaf  gyda’u  llu  o 
wirfoddolwyr  brwd,  Yr  Urdd  gyda’u 
wal  ddringo  a’u  chwaraeon,  stondinau 
ieuenctid  CIC  a  gwasanaethau  plant 
Menter  Iaith,  Cyngor  Rhondda  Cynon 
Taf,  stondinau  crefftwyr,  copïau  o’r 
Cymro  am  ddim  a  chymaint  yn  fwy. 
Ydych chi’n gwybod pam fod 2006  yn 
bwysig  i  Bontypridd?    Cewch  ddysgu 
pam yn Parti Ponty wrth i ni lansio ein 
hymgyrchoedd  codi  ymwybyddiaeth 
“Ponty  2006”  trwy  beintio  wynebau, 
cwisiau  a  nifer  o  weithgareddau  eraill. 
Os  ydych  chi  eisiau  trefnu  stondin 
ffoniwch  Huw  T  Davies  ar  01443 
226386 neu os ydych chi eisiau gwasgu 
eitem arall ar y llwyfan prysur ffoniwch 
Mari Griffiths ar 01685 877183. 

BRWYDR Y BANDIAU 
Cynhelir  rownd  ranbarthol  Brwydr  y 
Bandiau eleni yn Nhŷ Tawe, Abertawe 
ar  brynhawn  dydd  Sadwrn  25ain 
Mehefin.  Dwi’n  deall  bod  3  band  o 
Rhondda  Cynon  Taf  yn  cystadlu  eleni 
ac  rydym  yn  gobeithio  y  bydd  modd 
iddynt berfformio hefyd yn Parti Ponty. 
Manylion  llawn  gan  Nicola  Evans  ar 
01685  882299.  Bydd  y  bandiau 
llwyddiannus  yn  ennill  gwobrau  gan 
C2  Radio  Cymru  a  chael  cyfle  i 
berfformio ar daith trwy Gymru gyfan a 
recordio  fideo  adeg  yr  eisteddfod  os 
ydw  i’n  deall  yn  iawn  ­  gwobrau 
gwerth  eu  cael  diolch  i’r  BBC  a 
Mentrau Iaith Cymru Cyf. 

CYDLYNYDD GWASANAETHAU 
PLANT NEWYDD 
Penodwyd  Helen  Davies,  Tonypandy, 
yn  gydlynydd  gwasanaethau  plant 
newydd  i  edrych  ar  ôl  clybiau  carco  a 
chynlluniau  chwarae’r  Fenter  o 
swyddfa’r  Fenter  yn  Llantrisant.  Bydd 
hi  ar  gael  nawr  ar  01443  226386.    Fel 
rhan o’i gwaith bydd yn ein cynrychioli 
n i   ar   Bartner iaeth   Datblygu’r 
Blynyddoedd  Cynnar  Rhondda  Cynon 
Taf  a  chadw  safonau  uchel  ein 
gwasanaethau  yn  unol  â  gofynion 
Arolygaeth  Safonau  Gofal  Cymru. 
Mae  clybiau  Carco  yn  gweithredu  yn 
llwyddiannus  iawn  yn  Abercynon, 
Aberdâr,  Bodringallt,  Bronllwyn, 

Castellau,  Dolau,  Evan  James,  Garth 
Olwg,  Heol  y  Celyn,  Pontsionorton, 
Llantrisant,  Llanharan,  Llwyncelyn, 
Llynyforwyn,  Rhydygrug,  Tonyrefail, 
Tonysguboriau,  Twynyrodyn  ac 
Ynyswen.  Maen  nhw  ar  agor  rhwng 
3.30  ­  5.30  neu  fwy  bob  dydd  o’r 
wythnos ac yn cynnig bargen anhygoel 
am £4.65 neu lai y noson.  Mae aelod o 
staff  addas  i  bob  8  plentyn  a  dewis  o 
wei thgareddau  cel f  a   ch refft , 
chwaraeon,  coginio,  smwthis,  bwyd  y 
byd, drama, partïon McDonalds, gwnio, 
nofio,  ffilmiau,  tripiau  allan  a  llawer 
iawn mwy.  Mae ein cynlluniau chware 
yn cynnig yr un dewis o weithgareddau 
rhwng  8.30am  a  5.30pm  bob  diwrnod 
o’r gwyliau ysgol. 
Mae’n  bosibl  bod  Cyngor  Rhondda 

Cynon Taf  yn  cynnig  cynllun  chwarae 
Cymraeg  agored  eleni  am  y  tro  cyntaf 
ac mae sawl un wedi gofyn  os  ydw  i'n 
poeni am hyn yn effeithio ar ein gwaith 
n i .   Dwi ’n   cr oe s awu   un r h yw 
ddatblygiad  newydd  yn  y  Gymraeg 
boed  hynny  gan  Gyngor  Rhondda 
Cynon  Taf,  Urdd  Gobaith  Cymru  neu 
Mrs Jones  i  lawr y  ffordd  ­ mae angen 
llawer  iawn  mwy  o  bethau  yn  y 
Gymraeg ac y mae lle i bawb ymwneud 
â hynny. 

CYNLLUNIO YMLAEN LLAW 
Cafwyd  sawl  sesiwn  gynllunio 
ddiddorol  iawn  a  ddaeth  â  ni  yn  ôl  at 
ein  datganiad  cenhadaeth  sef  bod 
Menter  Iaith  yn  ceisio  “Hyrwyddo 
defnydd o’r Gymraeg i bawb sy’n byw 
yn,  gweithio  yn  neu’n  derbyn  addysg 
yn  Rhondda  Cynon  Taf  a’r  cyffiniau 
gan  weithio  yn  arbennig  gyda’r 
sectorau  cyhoeddus,   prei fa t   a 
gwirfoddol”. Os oes rhywun yn gofyn i 
chi beth mae Menter Iaith yn gwneud ­ 
dwedwch wrthyn nhw! 

EICH CYMORTH CHI 
Allem ni wneud dim byd hebddoch chi! 
Os hoffech chi helpu yn y gwaith y mae 
sawl  ffordd  i  wneud  hynny  ­  cewch 
ymuno  â  rhai  o’n  pwyllgorau 
gwahanol,  gwirfoddoli  i  weithio  yn  un 
o’n  swyddfeydd  neu  glybiau  carco, 
cynorthwyo  dysgwyr  y  Fenter  gan 
ymweld  â’n  boreau  coffi  a  gwneud 
ffrindiau  gyda  nhw,    casglu  nifer  o’ch 
ffrindiau  sy’n  siopa  yn  Tesco  at  ei 
gilydd  i  godi  arian  i  ni  heb  gyfrannu 
dimai  goch  eich  hunain  neu  os  ydych 
am,  cewch  roi  arian  at  yr  achos  drwy 
lenwi  ffurflen  archeb  banc  ­  manylion 
gan Helen John ar 01443 226386. 

STEFFAN WEBB 
PRIFWEITHREDWR 

MENTER IAITH

TONTEG A PHENTRE’R EGLWYS 
Gohebydd Lleol: Meima Morse 

Penblwydd 
Llongyfarchiadau twymgalon i Cerian 
Mair  Rowlands,  chwaer  hŷn  Ffion 
Haf,  ar  gyrraedd  ei  phenblwydd  yn 
ddeunaw  oed  ddechrau mis Mehefin. 
Mae’n gyfnod y dathlu i Cerian gan ei 
bod hefyd wedi pasio ei phrawf gyrru 
–  newyddion  llai  cyffrous  i’w  rhieni 
efallai!    Gobeithio  caiff  dymuniad 
Cerian  i  ddilyn  Cwrs  Hanes  ym 
Mhrifysgol  Caerdydd  ei  wireddu 
hefyd yn sgîl yr arholiadau sydd ar y 
trothwy.  Pob dymuniad da iti Cerian. 

Merched y Wawr Tonysguboriau: 
Cafwyd  noson  ddifyr  a  diddorol  pan 
aeth  rhai  aelodau  ar  daith  gerdded,  o 
dan  arweiniad  profiadol  Mr  Walter 
Jones, o gwmpas ffermydd y Tylchau. 
Codwyd  swm  sylweddol  tuag  at 
E l u s e n   C l e f y d   y   S i w gwr . 
Uchafbwynt  y  noson  oedd  pryd  o 
fwyd  at  ddant  pawb  yng  nghartref 
Mrs.  Brenda  Davies,  ysgrifennydd  y 
Gymdeithas.    Ydy,  mae’r  blas,  neu’r 
blys,  wedi  cydio  ac  edrychir  ymlaen 
ag  awch  at  y  daith  neu’r  ymdrech 
gyffelyb nesaf. 

Colli Hazel 
Cynhaliwyd gwasanaeth angladd Mrs. 
Hazel Pickard ddydd Gwener olaf mis 
Mai ac roedd y gwasanaeth o dan ofal 
y  Parchedig Hywel  Lewis.    Roedd  y 
nifer  sylweddol  a  ymgynullodd  yn 
Amlosgfa  Pontypridd  yn  brawf  o’r 
parch  y  mae Mrs.  Pickard  a’i  theulu 
wedi  ei  feithrin  yn  yr  ardal  hon. 
Wedi’r cyfan, merch o Fethesda oedd 
Mrs.  Hazel  Pickard.    Yno  cafodd  ei 
geni  a’i magu  yn  un  o  dri  o  blant  ac 
yno, wedi tyfu i fyny, y cwrddodd â’i 
darpar  ŵr  Roy.    Yno  hefyd,  mae’n 
amlwg,  fel  merch  i  deulu  busnes  y 
cafodd ei dysgu i barchu a gofalu ar ôl 
pobl. 
Yn  ei  anerchiad,  pwysleisiodd  y 

Parchedig Hywel Lewis fod yr emyn,­ 
“Nid wy’n gofyn bywyd moethus” yn 
batrwm  byw  Mrs.  Hazel  Pickard. 
Cyfoeth  iddi  hi  ydoedd  pobl. 
Rhoddai bwyslais ar wneud y “pethau 
bach”,  y  gair  caredig  a’r  nodyn  neu 
ddarn  o  farddoniaeth  addas  ar 
a c h l y s u r o n   a r b e n n i g .   F e l 

cydnabyddiaeth  o’i  chariad  tuag  at 
farddoniaeth  darllenodd  Geraint,  ei 
ŵyr,  un  o’r    darnau  hyn,  sef Gweddi 
Sant  Francis.    Gan  mai  cymeriad 
gwylaidd oedd hi ni wyddai llawer am 
ei  thalent  lleisiol.    Ei  blaenoriaeth  hi 
oedd ei gofal am eraill. 
Bwlch  mawr,  yn  enwedig  i’w 

theulu,  yw  colli  Mrs.  Hazel  Pickard 
o’n plith a chydymdeimlwn yn fawr a 
Roy,  ei  gwr,  Allan  ei  mab,  Avril  ei 
merch yng nghyfraith ac a Geraint ac 
Aled, ei hwyrion. 

Capel Salem 
Gyda chwithdod a siom y derbyniwyd 
y  newydd  am  farwolaeth  Gwyn 
Rogers  a  fu’n  gyfaill  triw  i  Gapel 
Salem  am  dros  deg  mlynedd  ar 
hugain.    Bu’n  flaenor  ers  1971  gan 
gymryd  cyfrifoldebau  Trysorydd  neu 
Ysgrifennydd  o’r  cyfnod  hwnnw 
ymlaen.    Cymerai  pob  rôl  o  ddifrif 
gan roi blaenoriaeth bob tro i ddaioni 
a  lles  y  Capel.    Beth  bynnag,  i’r 
perwyl  hwn,  a  fyddai  ar  y  gweill 
gellid  dibynnu  ar  gefnogaeth  a 
gwerthfawrogiad  Gwyn.    Byddai  ei 
hiwmor  ac  elfen  ddygn  ei  natur  yn 
gyfrwng ysgogiad bob tro. 
Rhoddwyd  dwy  deyrnged  adeg  y 

Gwasanaeth  angladdol,  a  gymrodd  le 
ar  y    27ain.    o  Fai.  Y  cyntaf  gan  ei 
weinidog  y  Parchedig  Peter Cutts  a’r 
ail  gan  ei  gyn  weinidog  y  Parchedig 
Allan  Pickard.    Pwysleisiodd  ei 
weinidog  mai  Salem  oedd  ail  gartref 
Gwyn a’i bod wedi bod yn fraint i gyd 
­ weithio ag ef.   Nid  yn aml  y  gellid 
cysylltu’r  cymal  “Da  was,  da  a 
ffyddlon” â pherson ond roedd Gwyn 
yn  un  o’r  rhai  agosaf  i’w  deilyngu 
oedd sylw’r Parchedig Allan Pickard. 
Gan  ei  fod  yn  berson  hynod  o 

drylwyr,  beth  bynnag  fyddai’r  achos, 
naturiol  felly  oedd  i  Gwyn  fod  wedi 
trefnu ei wasanaeth angladd ei hun o’r 
dechrau i’r diwedd.   Ei fab, Phillip, a 
arweiniodd    y  Gwasanaeth  gan 
ddiolch, wrth gloi, i’w dad daearol am 
ei gyflwyno i’w Dad nefol. 
Rhoddwyd  gweddillion  Gwyn  i 

orffwys  ym  mynwent  Salem.    Yma 
hefyd  bu  Gwyn  yn  gweithio  â’i  holl 
egni  am  flynyddoedd  lawer  i  wella 

cyflwr  y  ddaear  sy’n  dioddef  o 
effeithiau  llifogydd.    Ychydig  cyn  ei 
farwolaeth,  ac  roedd  Gwyn  yn  y 
cyfarfod,  llwyddwyd  i  gael  cytundeb 
am  gefnogaeth  ariannol  oddi  wrth  y 
Cynulliad  i  gael  gwared  yn  llwyr  o’r 
broblem hon. 
Cydymdeimlwn  yn  ddwys  gyda 

Margaret,  gwraig  Gwyn,  sydd  hefyd 
yn gymwynaswraig ddygn i’r achos, a 
hefyd  a’i  blant  Phillip  a  Paula  a’u 
teuluoedd. 

Daeth y cyfnod trist o ffarwelio ag un 
arall o aelodau Salem.  Mae’n wir mai 
dwy  flynedd  yn  unig  y  bu  Gwyn 
Thomas,  gwr  Esther,  a  thad  Lynn 
(Cutts) yn trigo yn ein plith ond roedd 
Gwyn  ac  Esther,  yn  amlwg,  wedi 
llwyr  ymgartrefu  yn  ein mysg.   Bu’r 
ddau’n ffyddlon i wasanaethau’r bore 
a’r  hwyr  hyd  nes  i’r  anhwylder 
ddechrau  mynd  yn  drech  ac  roedd 
pawb  yn  ymwybodol  o’r  ffaith  pan 
nad oedd gwen groesawgar Gwyn yno 
i’n cyfarch. 
Treuliodd Gwyn  a’i  wraig  fwyafrif 

e u   b y w y d   p r i o d a s o l   y m 
Mhorthaethwy  lle  magwyd  y 
merched,  Lynn,  Eleri  a  Nia.    Er  mai 
yn  Rhosllannerchrugog,  ym  1927,  y 
cafodd  ei  eni  a’i  fod  wedi  treulio 
deugain  mlynedd  fel  cofrestrydd  yng 
Ngholeg Normal Bangor, doedd y De 
ddim yn  ddieithr  iddo.   Bu Gwyn  yn 
llenwi   amrywiaeth  o  swyddi 
llywodraeth  leol  yn  Aberdar  a 
Chaerdydd  cyn  symud  yn  ol  i’r 
Gogledd.    Yn wir,  mynychodd  Lynn 
Ysgol  Ynyslwyd  yn  Aberdar.    Wedi 
dychwelyd i’r De ddwy flynedd yn ôl 
bu Gwyn wrth ei fodd yn ymweld â’r 
hen  fannau  a  gwerthuso’n  fanwl  y 
mannau newydd yn y Brifddinas. 

Cafodd  ofal  amhrisiadwy  adref 
dros ei waeledd a bu farw’n dawel ar 
yr  28ain.  o  Fai  gyda’i  deulu  o’i 
gwmpas.    Caiff  y  gwasanaeth 
angladdol ei gynnal yn Salem ar yr ail 
o  Fehefin  a  hwnnw’n  ddydd 
penblwydd  priodas  Gwyn  ac  Esther. 
Rhoir  ei  weddillion  i  orffwys  yn  Sir 
Fon ar y 3ydd. o Fehefin­ hwn hefyd 
yn  ddyddiad  arbennig  gan  y  byddai 
Gwyn  yn  78  oed  ar  y  diwrnod  hwn. 
Danfonwn  ein  cofion  cynnes  a’n 
cydymdeimlad  at  Esther  Thomas,  y 
merched  a’u  teuluoedd  gan  gofio 
hefyd  am  yr  wyrion  a’r  wyresau  – 
Megan,  Dewi,  Ieuan,  Annabeth, 
Francis a Simeon.

CYDNABYDDIR CEFNOGAETH 

I’R CYHOEDDIAD HWN 

www.bwrdd­yr­iaith.org 

YSGOL GYNRADD GYMRAEG 
EVAN JAMES 

www.ysgolevanjames.co.uk 

Ysgol 
Gynradd 
Gymraeg 
Llantrisant 

Ymweliadau 
Daeth  Mrs  Gwen  Emyr  o  Gobaith 
Cymru,   Caerdydd  i  gynna l 
gwasanaeth  yn  yr  ysgol  ar  y  9fed  o 
Fai  ac  ar  yr  17eg  daeth  PC  Sian 
Jones i siarad â Dosbarthiadau 1 – 6 
am  bobl  sy’n  ein  helpu,  am  dda  a 
drwg  ac  am  fwlian.  Cafodd 
Dosbarthiadau  1  a  2  gyfle  i  holi Dr 
Lloyd  pan  ddaeth  i  siarad  â’r  plant 
am ei gwaith fel meddyg teulu. 

Myfyrwraig 
Mae Miss Carys Williams o Athrofa 
Prifysgol  Cymru,  Caerdydd  yn 
gweithio  yn  Nosbarth  8  am  y  rhan 
fwyaf o’r  tymor.   Diolch  iddi  am  ei 
chyfraniad i weithgareddau’r ysgol. 

Dosbarth 8 
Fe  aeth  disgyblion  Dosbarth  8  ar 
ymweliad  ag  Ysgol  Gyfun  Llanhari 
ar y 26ain o Fai.  Roedd hyn yn rhoi 
cyfle i’r dosbarthiadau eraill symud i 
fyny i’r dosbarth nesaf. 

Eisteddfod yr Urdd 
Pob lwc i Siôn Greaves o Flwyddyn 
5 yn y gystadleuaeth Llefaru Unigol 
10­12  ac  i’r  Parti  Deulais  fydd  yn 
cystadlu yn Eisteddfod Genedlaethol 
yr  Urdd  yng  Nghanolfan  y 
Mileniwm,  Caerdydd  yn  ystod 
gw y l i a u ’ r   h a n n e r   t ymo r . 
Llongyfarchiadau  hefyd  i  Victoria 
Smith  a  enillodd  y  wobr  gyntaf  am 
argraffu  ar  ffabrig, Grace Lindley  a 
enillodd  y  drydedd  wobr  am  waith 
creadigol  3D  ac  i  Lewis  King  a 
enillodd  yr  ail  wobr  am  waith 
creadigol  3D.    Bydd  eu  gwaith  i’w 
weld ar faes yr Eisteddfod eleni. 

Codi arian 
Fel rhan o’u gwaith ar fwyta’n iach, 
fe lwyddodd disgyblion Dosbarth 5 i 
godi  £28.27  tuag  at  elusen  Oxfam, 
drwy  baratoi  “kebabs”  a  sudd 
ffrwythau  ffres.    Mae’r  arian  yn 
ddigon  i  dalu  am  ginio  ysgol 
faethlon ar gyfer bron  i 500 o blant. 
Da iawn chi. 

Cystadleuaeth Celf a Dylunio 
Mae pob plentyn o Flwyddyn 1 hyd 
at  Flwyddyn  6  wedi  cael  y  cyfle  i 
gystadlu  yng  nghystadleuaeth  celf  a 
dylunio  Sioe  Frenhinol  Cymru’n 
ddiweddar.    Y  dasg  oedd  llunio 
poster  sy’n  dangos  effaith  y 
tymhorau ar fywyd y fferm. 

Pêl­rwyd 
Llongyfarchiadau  i  dîm pêl  rwyd yr 
ysgol  (a Mrs Hulse yr hyfforddwr!) 
am  gyrraedd  rownd  gynderfynol 
Pencampwriaeth  Cenedlaethol  yr 
Urdd  yn  Aberystwyth  ar  y  7fed  o 
Fai.    Fe  enillodd  y  tîm  yn  erbyn 
Coed  yr  Esgob  yn  ddiweddar  hefyd 
gyda sgôr o 12 gôl  i 7. 

Cyngerdd 
Bydd côr yr ysgol yn perfformio yng 
nghapel  Bethel,  Pontyclun  ar  yr 
11eg  o  Fehefin  am  7.30  o’r  gloch. 
Bydd  elw’r  noson  yn  mynd  tuag  at 
gynnal  cartref  i  blant  amddifad  yng 
ngwlad Pwyl. 

LLONGYFARCHIADAU 
Llongyfarchiadau  i  Seren  Brown  ar 
e n n i l l   c y s t a d l e u a e t h   y n g 
nghylchgrawn  ‘Cip’.    Ysgrifennodd 
Seren  lythyr  yn  son  am  ei  holl 
gymeriad  ac  mae’n  werth  ei 
ddarllen.  Enillodd £40 iddi ei hun 
a £100 i'r ysgol a daeth criw ‘Planed 
Plant’ i’w ffilmio yn y dosbarth. 
’Rydym  yn  edrych  ymlaen  at  ei 
gweld ar S4C. 

RADIO CYMRU 
Daeth  gohebydd  newyddion  Radio 
Cymru Alun Thomas i’r ysgol i holi 
plant  dosbarthiadau  15  ac  16  sut  y 
bydden  nhw’n  hoffi  dathlu’r  ffaith 
bod  150  o  flynyddoedd  ers  i  Evan 
James  a  James  James  gyfansoddi’r 
a n t h em   g e n e d l a e t h o l   y m 
Mhontypridd  a’r  ffaith  bod  250  o 
flynyddoedd  ers  i William Edwards 
adeiladu’r  hen  bont  yn  y  dref. 
Clywyd  atebion  difyr  pedwar  o’r 
plant  ­  Georgia  Morgan,  Carwyn 

Geraint  Rees,  Jessica  Iles  a  Sioned 
Davies ­  ar raglen 
‘Y Post Cyntaf’ ar Radio Cymru. 

YMWELIADAU 
Daeth  Nyrs  Vicky  i  siarad  gyda 
phlant  dosbarthiadau  5  a  6  am  sut  i 
baratoi  i  fynd  i’r ysbyty.  Mae plant 
dosbarthiadau  7  ac  8  yn  edrych 
ymlaen at ei hymweliad â’r ysgol ar 
Fehefin y 10fed. 
Daeth  Mr.  Brian  Davies  o 

Amgueddfa Pontypridd i siarad gyda 
dosbarthiadau  9  a  10  am  Y 
Rhufeiniaid  ac  i  ddangos  nifer  o 
arteffactau  a  siaradodd  e  gyda 
dosbarthiadau  11  a  12  am  ffordd  o 
fyw Y Tuduriaid. 

CHWARAEON 
Mae  Scott Young  a Gary Wilmot  o 
glwb  pêl­droed  Caerdydd  wedi  bod 
yn  dod  i’r  ysgol  i  hyfforddi  plant 
dosbarthiadau 13 ac 14. Mae’r plant 
(a’r  athrawon!)  wrth  eu  boddau  ac 
wedi  dysgu  llawer  bob  prynhawn 
Gwener. 
Llongyfarchiadau  i  dîm  pêl­droed 

yr  ysgol  am  gyrraedd  rownd 
gynderfynol  cystadleuaeth  Yr  Urdd 
yn Aberystwyth. 

PLANT NEWYDD 
Daeth y plant fydd yn dechrau yn yr 
ysgol  ym  mis  Medi  i  ddiwrnod 
agored  ym  mis  Mai.    Gwnaethon 
nhw  fwynhau  gwrando  ar Mrs. Gill 
Frowen  a  Miss  Kerry  Hughes  yn 
darllen  storiâu  am  ddinosoriaid. 
’Rydym  yn  edrych  ymlaen  i’w 
croesawu  i’r  ysgol  mewn  ychydig 
fisoedd.

Cymorth Dechrau Busnes i 
Siaradwyr Cymraeg 

Croeso  i  golofn  Potentia  Menter  a  Busnes,  prosiect  sy’n 
helpu siaradwyr Cymraeg i ddechrau eu busnes eu hunain. 
Mae’n  bosib  i  chi  sylwi  eisoes  bod  Potentia  Menter  a 

Busnes  wedi  bod  yn  noddi  Pobol  y  Cwm  ers  dros  fis 
bellach. Bob nos,  gellir  gweld pobl busnes gwahanol wrth 
iddynt fynd ati i redeg eu busnesau. Efallai ichi sylwi hefyd 
eu  bod  nhw  i  gyd  yn  noeth  –  yn  amlwg  yn  mwynhau’r 
rhyddid o fod yn fos ar eu hunain! 
Mae’r posibiliadau yn ddiddiwedd... mwy o wyliau, mwy 

o  hyblygrwydd  i  gymryd  gwyliau  pan  fynnoch,  mwy  o 
arian, mwy o foddhad, mwy o ddylanwad, mwy o waith i’r 
ardal,  gweithio  oddi  cartref  ayb.  Y  gobaith  yw  y  bydd  y 
cymeriadau hyn ar nawdd Pobol y Cwm yn eich ysbrydoli 
chi  i  feddwl am ‘beth fydde chi yn ei wneud gyda rhyddid 
o’r fath...’ 
Mae  llawer  o  siaradwyr Cymraeg  ar  draws Cymru wedi 

troi  eu  gweledigaethau’n  fusnesau  go  iawn,  ac mae’n  bur 
debyg  bod  pob  un  ohonom  yn  nabod  rhywun  sydd  wedi 
llwyddo yn barod. Y peth i’w gofio yw bod cymorth ar gael 
i’ch helpu o’r camau cyntaf un; o ystyried a ydi busnes yn 
addas i chi, i ddatblygu eich syniad a’i sefydlu.  Cysylltwch 
gyda ni felly ar 01248 672 610 – ryden ni yma i’ch helpu. 

Branwen Daniel, 
Rheolydd Potentia Menter a Busnes. 

Ysgol Gynradd 
Gymraeg 
Tonyrefail 

Chwaraeon 
Chwaraeodd  y  tîm  pêl­rwyd  dwy 
gêm  yn  erbyn  Bronllwyn  2  ­  2  ,  a 
Pontygwaith 1  ­  l. A bu’r  tîm  rygbi 
yn chwarae yn erbyn Hengdreforgan 
a Chwmlai. 
Bu  Helen  o  City  Tennis  yma  am 

gyfnod o 6 wythnos i gynnal gwersi 
Tenis gyda Blynyddoedd 4,5 a 6. 

Eisteddfod yr Urdd 
Dymuniadau  gorau  i  Fflur,  Natasha 
a   H a r r i e t   y n   E i s t e d d f o d 
Genedlaethol yr Urdd 

Cicio i helpu’r ysgol 
Gyda chymorth  tîm pêl­droed Dinas 
Caerdydd  codwyd  £570  tuag  at 
adnoddau  i'r  adran  Iau  mewn 
cystadleuaeth Cicio o’r Smotyn. 

Aelodau Cyngor yr Ysgol 

Perfformiad 
Cafwyd  perfformiad  arbennig  o 
‘Sacheus’  yn  yr  ysgol  gan  Open 
Door. 

Gwellhad Buan 
Dymunwn wellhad  buan  i Dr Eurig 
Lloyd a Mrs Lynne Donovan. 

Cyngor yr Ysgol 
Llongyfarchiadau  i'r  aelodau 
canlynol  am  gael  ei  dewis  i 

gynrychioli  eu  dosbarthiadau  ar 
Gyngor yr Ysgol : ­ Breifni Hughes, 
Nathan  Gould,  Harriet  John,  Celyn 
Brooks,  Hannah  Murray,  Mollie 
Duffy, Chad Nicholas, Alex Alcock, 
Bleddyn  Williams,  Lauren  Evans, 
Fflur Elin a Cerys Griffiths. 

Neges Ewyllys Da 
Diolch  yn  fawr  i  Flwyddyn  5  am 
gynnal  ein  gwasanaeth  Neges 
Ewyllys Da Yr Urdd eleni.

Taith Iaith 
Amgueddfa ac 

Oriel Genedlaethol 
Caerdydd. 

Bydd  croeso  Cymraeg  cynnes  i  chi 
yn  yr  Amgueddfa  ac  Oriel 
Genedlaethol  Caerdydd  gyda'n 
cyfres  newydd  o  deithiau  tywys 
Cymraeg  o  gwmpas  orielau'r 
Amgueddfa. 
Byddwn  i'n  archwilio  agwedd 

wahanol  o  gasgliadau  rhyfeddol  yr 
Amgueddfa bob mis, o weithiau celf 
anhygoel i'r byd natur. Bydd aelod o 
staff yn  arwain pob  taith,  a  fydd  yn 
addas  i  siaradwyr  rhugl  ac  i 
ddysgwyr  o  bob  safon.  Felly  os 
ydych am archwilio'r Amgueddfa yn 
ystod  eich  awr  ginio,  cael  llawer  o 
hwyl  gyda  ni  a  chymryd  y  cyfle  i 
wella'ch  Cymraeg  trwy  ddysgu 
llawer o eiriau newydd am y pethau 
rhyfeddol  sydd  i'w  gweld,  dewch  i 
ymuno a ni ddydd  Iau olaf bob mis 
am  1.05pm. Nid  oes  angen  bwcio  ­ 
cwrdd yn y Brif Neuadd. 

30  Mehefin  Naid  yn  ôl  ...  i  fyd  yr 
Hen Geltiaid 
28 Gorffennaf Gweithdai Celf 
25 Awst Dychmygwch yr Hen Fyd 
29 Medi Adar ­ adref a thramor 

ARWERTHIANT PEN BWRDD. 
Ar  fore  Sadwrn  14eg    o  Fai    yn 
Neuadd    Hamdden  Thomastown 
cynhaliwyd    arwerthiant  (  Pen 
Bwrdd)  i  godi  elw  tuag  at  fenter 
adei ladu   Capel  Bedyddwyr 
Bethlehem Cwmlai. 
Gwnaed  dipyn  o  elw  ar  y  bore  a 

bydd  yn  hwyluso’r  gwaeth  i  godi 
estyniad  i'r  capel  ar  gyfer  yr  Ysgol 
Sul  a  chyfarfodydd  sydd  yn  cael  eu 
cynnal yn ystod yr wythnos. 
Mae’n  rhaid  llongyfarch  yr 

aelodau am  eu hymdrech a rhoi o’u 
hamser  fel  ar  Prynhawn  Dydd 
Mawrth mae yr henoed yn cwrdd tua 
2  o'r  gloch  a’r  plant  lleiaf  (Cornel 
Heulog)   am 5 o'r gloch ar  rhai hŷn 
am  6  o'r  gloch.  Pob  bendith  yn  y 
gwaith. 

CLWB BOWLIO CWMLAI. 
Ers yr 11eg o Fai Mae Clwb Bowlio 
awyr  agored  Cwmlai  wedi  agor  am 
yr  haf.  Mae  amser  prysur  yn  eu 
disgwyl  gartref  ag  oddicartref. 
Cefais ymgom â Chadeirydd y clwb, 
Mr  Arthur  Applegate  ac  roedd  yn 
hyderus    am  dymor  hwylus.  Mae 
Michael  Prosser  yn  chware  i'r  clwb 
yn  rheolaidd  ac  wedi  chware  i 
Gymru ar  fwy nag un achlysur yn y 
gorffennol. 

TRI EBOL NEWYDD. 
Yn  ystod  yr  wythnosau  diwethaf 
mae  tri  ebol wedi  eu  geni  ar  Fferm 
Tylchawen Tonyrefail.   Fel un  sydd 
wedi  ei  godi  ar  fferm  rwyf  wedi 
ymfalchïo  yn  fawr  o'i  gweld  ag  yn 
edrych  am  danynt  bob  dydd.  Mae 
dau  ohonynt wedi  eu  geni  ers  rhyw 

dair wythnos a'r  trydydd ar nos Lun 
23ain  o  Fai. Mae’n  olygfa  hyfryd  i 
weld gofal y mamau am y bychain. 

CORAU TONYREFAIL. 
Mae  corau  Richard  Williams  wedi 
bod  yn  brysur  iawn  yn  ddiweddar 
gyda  llawer o gyngherddau hwnt ag 
yma.  Buont  yn  Neuadd  Elli  yn 
Llanelli  yn  gynharach  yn  y 
flwyddyn  a Pharc A Dare Treorci  a 
nos Sadwrn 21ain  o Fai yn Abbatty 
Margam  yn  cynnwys  Côr  Merched 
Richard Williams a chôr y  bechgyn 
Boneddigion  y Gan  i  enwi ond  rhai 
galwadau.  Pob  hwyl  iddynt  yn  y 
dyfodol. 

Marwolaethau. 
Ar  nos  Lun  23ain  o  Fai  daeth  y 
newydd  trist  am  farwolaeth  Mr 
Gerald  Davies  un  o  blant  y  Ton  er 
nad  yw  wedi    byw  yma  ers  amser 
bellach.  Roedd  Gerald  yn  Denor  o 
fri yn  ei amser,  roedd wedi canu yn 
Sadlers Wells  a Chovent Gardens  a 
chyda  Cwmni  Opera  Cenedlaethol 
Cymru.  Gerald  oedd  yr  unawdydd 
cyntaf  mewn  cyngerdd  gan  gôr 
Boneddigion  y  Gân  pan  sefydlwyd 
yn  ôl  yn  1951  o  dan  arweiniad 
Richard  Williams,  roedd  brawd 
Gerald  Glyn  sydd  â  llais  hyfryd  yn 
aelod o’r côr am flynyddoedd. Coffa 
da am Gerald. 

Yn ystod penwythnos 20fed daeth 
y  newydd  tris  am  farwolaeth  sydun 
Mrs Fox o Thomastowm a hwythau 
fel  teulu  ar  wyliau  yn  Weston  yng 
Ngwlad  yr  Haf  ac  ar  ben  y  cwbwl 
mae ei chymar Ted wedi ei daro gan 
ddolur y  galon ac mewn gafal dwys 
yn  ysbyty  Weston.  Roedd  Ted  yn 
organydd  o  fry  ac  yn  arweinydd 
Disco ar hyd a lled  y cymoedd.

YSGOL GYFUN 
LLANHARI 

Cap i Gymru 
Mae Evan ac Adam Jones o Flwyddyn 
8  wedi  cael  eu  cap  cyntaf  yr  un  am 
chwarae pêl­droed i Gymru. 

Cast Les Miserables. 
Mae  Elin  Davies  o  Flwyddyn  9  wedi 
cael  ei  dewis  fel  un  aelod  o'r  cast  yn 
sioe  ysgolion  yr  Urdd  o  Les 
Miserables.  Fe  fydd  y  sioe  yn  cael  ei 
chynnal  yng  Nghanolfan  y Mileniwm 
ar  nos  Fawrth  Mai  31  a  nos  Fercher 
Mehefin laf. 

Aneurin Barnard. 
Mae Aneurin o Flwyddyn 13 wedi cael 
cynnig di amod i fynd i Goleg Cerdd a 
Drama  Caerdydd  ym  mis  Medi,  mae 
cannoedd o bobl ifanc yn gwneud cais 
i  fynd  yna  ond  dim  ond  lle  i  tua  30 
sydd. Felly mae Aneurin wedi gwneud 
yn hynod o dda i gael lle yno. Pob lwc 
iddo  am  ddyfodol  llwyddiannus  yn  y 
byd adloniant, canu a pherfformio. 

S Hill. 

Ymweliad â Sbaen Pasg 2005. 
Dydd  Iau  24 Mawrth  / Dydd  Gwener 
25 Mawrth. 
Dechreuodd 82 disgybl o Flwyddyn 8, 
9 a 10 sy'n astudio Sbaeneg a 10 athro 
o  Ysgol  Gyfun  Llanhari  ar  fore  dydd 
Iau ar y daith hir i Sbaen. Ar ol teithio 
drwy'r  dydd  a  nos  drwy  Ffrainc 
cyrhaeddom  ni'r  gwesty  yn  Cala 
Llevado,  Tossa  de  Mar  wedi  blino'n 
lan  ond wedi  cyffroi. Cawsom  gyfle  i 
ymlacio y prynhawn hynny drwy fynd 
am  dro  i'r  traeth  lle  chwaraeodd  rhai 
ohonom  bêl­droed  ac  eraill  yn 
mwynhau  eistedd  a  sgwrsio  gyda'n 
ffrindiau. 
Dydd Sadwrn 25 Mawrth. 
Ben  bore  dechreuon  ni  ar  ein  taith  i 
Barcelona.  Yn  gyntaf  ymwelon  ni  â'r 
Stadiwm Olympaidd  lle  cynhaliwyd  y 
Gemau  Olympaidd  yn  1992.  Fe'n 
syfrdanwyd  gan  faint  y  lle  a'i  leoliad 
yn  Montjuic  uwchlaw'r  ddinas 
brydferth hon. Yn y prynhawn cerddon 
i  fyny  Las  Ramblas  sef  un  o  brif 
strydoedd  Barcelona.  Cafon  gyfle  i 
brofi  awyrgylch  unigryw  yr  ardal  ac 
edrych ar y gwahanol stondinau a oedd 
yn gwerthu pob lliw a llun o nwyddau­ 
anifeiliaid  anwes,  adar  lliwgar, 
crwbanod  a  physgod.  Doniol  iawn 
oedd edrych ar bobl yn sefyll yn stond 
yna'n  symud  pan  roddwyd  arian 
iddynt...  pob  math  o  gymeriadau  o 

Elvis  i  Sinderella,  pawb  wedi  gwisgo 
mewn  dillad  lliwgar  a  deniadol  tu 
hwnt. 
Ymwelon  ni  hefyd  a  Nou  Camp. 
Roeddem  i  gyd  wedi  ein  cyffroi  tra'n 
crwydro  o  gwmpas  y  stadiwm  pêl 
droed hon. Creodd argraff  fawr ar bob 
un  ohonom...roedd  maint  y  lle'n 
anhygoel. Yn 
anffodus  ni  chwrddon  ni  ag  un  o'r 
chwaraewyr  a  gorfod  i  ni  fodloni  i 
weld dim ond lluniau o'r arwyr. 
Dydd Sul 26 Mawrth 
Ymweliad  a  Pharc  Hamdden  Port 
Aventura  yn Tarragona. Diwrnod braf 
a  chynnes  i  fwynhau'r  atyniadau  fel 
Dragon  Khan,  sef  "rollercoaster" 
trydydd  mwya'r  byd  a  "Kontiki 
Splash".. `sdim eisiau dweud fod pawb 
a aeth ar hwn yn wlyb diferi ar ol dod 
oddi arno! 
Dydd Llun 27 Mawrth. 
Ymweliad ag Eglwys Gadeiriol Girona 
yn  y  bore  yna  gan  fod  y  tywydd mor 
braf  penderfynom  fynd  i'r  traeth  yn 
Lloret  de Mar.  Trefnwyd  gemau  ar  y 
traeth  a  chafodd  pawb  gyfle  i  fynd  i 
siopa am anrhegion yn y dre glan mor 
hon. 
Roedd y ganolfan lle'r oeddem yn aros 
yn  arbennig  o  dda  ac  roedd  digon  o 
weithgareddau  i'w  gwneud  gyda'r  nos 
ar  ol  dychwelyd  o'r  gwahanol 
lefydd.....pêl­droed,  mini  golff,  nofio 
(er  i  ni  gyd  brofi  fod  y  dŵr  yn  oer!). 
Roedd  y  cabanau  pren  yn  gyfforddus 
hefyd. 
Dydd Mawrth 28 Mawrth. 
Dechrau ar  y ffordd adref ar ôl treulio 
4 diwrnod cofiadwy a hapus  yn Tossa 
de Mar. 
Dydd Mercher 29 Mawrth. 
Cyrhaeddom ni yn ôl adre'n ddiogel ar 
ol  ymweliad  llwyddiannus  iawn  a 
Chatalunia. 

E Thomas. 

Menter yr ifanc. 
Mewn  cystadleuaeth  yng  ngwesty 
Rhondda  Heritage  Park  ar  ddydd 
Mercher  27  Ebrill  fe  fu  ein  grŵp 
Menter yr Ifanc yn cystadlu yn erbyn 7 
ysgol  arall.  Llwyddodd  y  disgyblion  i 
ennill y stondin orau a'r cwmni gorau a 
daethant  yn ail mewn dau ran arall o'r 
gystadleuaeth. Fe fydd y disgyblion yn 
mynd  ymlaen  i  gystadlu  yn  y  cam 
nesaf  ynghyd  a  grŵp  o  Ysgol  Gyfun 
Rhydfelen. Pob Lwc iddynt. 
Yn  ail  ran  y  gystadleuaeth  fe  ddaeth 
Llanhari  yn  ail  agos  iawn  i  ysgol 
breifat o Borthcawl ond Llanhari oedd 
yr enillwyr am drefnu eu cwmni orau. 

Cystadleuaeth Pêl­Rwyd Bl 7 
Ysgolion Cymraeg y Deheubarth. 
Roedd  yn  ddiwrnod braf  pan  aeth  tîm 
pel  rwyd  Llanhari  i'r  twrnament  yn 
Ysgol Cwm Rhymni. Roedd pawb  yn 
ner fus   iawn  yn  y  bws.   Pan 
gyrhaeddom  ni  Cwm  Rhymni  roedd 
yna  lawer  o  ysgolion  eraill  yna  ac 
roedd  pawb  wedi  cynhyrfu  yn  llwyr. 
Fe wnaethom chwarae ein gorau ac yn 
y diwedd fe enillom ni 3 gem a chael 2 
gem  yn  gyfartal.  Chwaraeom  y 
canlynol; 
Glantaf 4 Llanhari 5 
Cwm Rhymni 3 Llanhari 3 
Cymer 3 Llanhari 3 
Gwynlliw 1 Llanhari 9 
Bryntawe 2 Llanhari 10. 
Yn  y  gêm  gyn  derfynol  chwaraeom 

ni  Cwm Rhymni  ac  ennill  1  1  i  5  ac 
felly  fe  enillodd  tîm  A  Llanhari  y 
darian  a  medalau  aur.  Fe  chwaraeodd 
pawb  eu  gorau  glas  ac  yn  arbennig  o 
dda.  Nid  yw  y  tîm  A  wedi  colli  gem 
erioed. 
Yn  y  tîm  yna mae dwy  o'r merched 

yn chwarae i'r sir sef Rebecca Roberts 
y  capten  a  Cassie  Davies.  Aelodau 
eraill  o'r  tim  yw  Leah  Taylor,  Katie 
Imperato,  Sioned  Hiscocks,  Lauren 
Jones a Hannah Greville. Bu tim B yn 
chwarae gemau  yn  eu pwl  ac  fe  fuont 
yn  anlwcus  i  beidio  ac  ennill.  Roedd 
pawb  ohonynt  yn  nerfus  iawn.  Nawr 
mae  pawb  yn  edrych  ymlaen  at  fis 
Medi  i  gychwyn  ymarferion  pel  rwyd 
eto  ac  i  guro  pawb  eto.  Diolch  i Mrs 
Davies  ein  hathrawes  am  ddysgu 
timoedd mor dda. 

Hoci. 
Llongyfarchiadau gwresog i ferched yr 
ysgol  sy'n  chwarae  hoci  i  Benybont. 
Maent  yn  aelodau  ffyddlon  i  dîm 
merched  o  dan  15  sydd  wedi  bod  yn 
ennill  eu  ffordd  i  gystadleuaeth 
derfynol  dros  Gymru  gyfan.  Er  mae 
colli  wnaethant,  bu  clod  mawr  i'r 
merched  sef  Louise  Rolph  Bl  8, 
Louise Jones a Megan Matthews B1 9, 
Mari Thomas ac Elinor Jordan B1 10. 
Fe  wnaeth  capten  y  tîm  Mari  hefyd 
dderbyn  chwaraewr  y  gystadleuaeth. 
Mae  Louise,  Megan,  Elinor,  Mari  a 
Rhiannydd Morgan Bl 11 wedi bod yn 
chwarae yn gyson i dîmau y menywod 
drwy'r  tymor.  Cafodd  Mari  Thomas 
wobr  ar  gyfer  "most  improved  ladies 
player"  a  chafodd  Elinor  wobr  am 
chwaraewr  y  flwyddyn  ar  gyfer  y  tim 
3ydd XI y menywod a hi oedd eu prif 
sgoriwr hefyd.

CLOD I CATRIN 
Llongyfarchiadau  i  Catrin  Dafydd  o 
Waelod­y­garth  am  ennill  y  Fedal 
Lenyddiaeth yn Eisteddfod yr Urdd yng 
Nghanol fan   y  Mi l en iwm  yng 
Nghaerdydd. 
Dywedodd  y  beirniaid,  Angharad 

Price  a  Mari  George,  fod  ganddi  "lais 
unigryw"  a'r  "gallu  i  greu  delweddau 
ffres". 
Thema  10  deg  cerdd  Crwydryn,  sy'n 

disgrifio'r  ddinas  fel  person,  fel  cyn­ 
gariad  ,  oedd  Ymadael  a  Dychwelyd. 
Mae'r bardd yn son am newid agwedd ­ 
mae'n  teimlo'n  ddierth  yn  lle  bod  yn 
gartrefol wrth fynd yn ôl i Gaerdydd am 
ei bod hi wedi newid fel person. 
"Gwnaeth  argraff  ar  y  darlleniad 

cyntaf,"  meddai  Ms  Price.  "Cafodd  yr 
argraff  honno  ei  chryfhau  gyda  phob 
darlleniad.  Nid  yn  unig  roedd  y 
delweddau'n ffres a chofiadwy ond wedi 
eu cyfosod yn drawiadol." 
"Dyma  lais  mwyaf  aeddfed  y 

gystadleuaeth ac y mae yma fflachiadau 
gwirioneddol wreiddiol." 
Y  dylanwadau  arni,  meddai  Catrin, 

oedd  y  nofelwyr  Gabriel  Garcia 
Marquez,   Mihangel   Morgan   a 
cherddoriaeth  Nina  Simone  a  Stevie 
Wonder. 
Aeth  i  Ysgol  Gyfun  Rhydfelen  cyn 

astudio'r  Gymraeg  a  Gwleidyddiaeth 
yng Ngholeg  y Brifysgol, Aberystwyth, 
lle  bu'n  llywydd  Undeb  y  Myfyrwyr 
Cymraeg  am  flwyddyn.  Erbyn  hyn,  hi 
yw  ymchwilydd  yr  Aelod  Seneddol 
Adam Price a'r Aelod Cynulliad Rhodri 
Glyn Thomas. 
Hefyd  cyhoeddwyd  i  Catrin  ddod  yn 

ail  ac  yn  gydradd  drydydd  yn  y  Fedal 
Ddrama  ac  yn  gydradd  drydydd  yn  y 
Gadair. 

FY FFIOL SYDD LAWN? 
Mae  bragdy  o  Loegr  wedi  rhyddhau 
datganiad wedi cymaint o sibrydion am 
ddyfodol  tafarn Y Ffynnon Taf. Cafodd 
cwsmeriaid  ffyddlon  sioc  yn  Ebrill  am 
fod y dafarn wedi cau ­ yng nghanol yr 
wythnos. 
"Mae'r  tafarnwr  wedi  gadael  y 

busnes," meddai Tafarnau Punch y mae 
ei  bencadlys  yn  Burton­on­Trent.  "Bu 
raid  i  ni  gau'r  dafarn  dros  dro  ond  ein 
blaenoriaeth yw ei hailagor, ailgychwyn 
y  busnes a chwilio am dafarnwr tymor­ 
hir. 
"Ry'n  ni'n  siŵr  fod  gan  y  dafarn 

bosibiliadau mawr  ac  y  gallai  gyfrannu 
at  y  gymuned  leol."  Dair  wythnos  cyn 
cau  roedd  cyfarfod  mawr  rhwng  y 
tafarnwr a'r bragdy. 

COFIO'R CANON 
Mae  nifer  o  bobol  y  cylch  yn  cofio'r 
Canon Peter Lewis,  Ficer Tongwynlais, 
Ffynnon Taf a Nantgarw rhwng 1966  a 
1980. Roedd y gwasanaeth angladdol yn 
Eglwys y Santes Fair Fadlen, Cwmbach, 
Aberdar, yn ddiweddar. 
Cydymdeimlwn  a'r  teulu,  ei  wraig 

Meryl,  ei  ferch  Catherine,  Steve  a'r 
wyrion  Christopher  a  Victoria.  Bydd 
colled fawr ar ei ôl. 
Roedd  ganddo'r gallu, medden nhw,  i 

ddelio  a  phob  math  o  berson.  A'r 
hyfforddiant  gorau,  meddai,  oedd  ei 
brofiad  yn  yr  Ail  Ryfel  Byd,  yn  y 
Llynges  Frenhinol,  ar  y  bwrdd  isa 
ymhlith  y  llongwyr  cyffredin.  "Doedd 
dim  seintiau  yno,"  meddai  unwaith. 
"Hon oedd yr ysgol orau." 

CYRRAEDD UCHELFANNAU 
Llongyfarchiadau  i  Dîm  Rygbi  Ysgol 
Gwaelod­y­garth  greodd  argraff  yng 
nghystadleuaeth  10­bob­ochor  yr  Urdd 
yn Llanelli. 
Eisoes roedd y tîm o dan 11 oed wedi 

chwarae'n wych yng Ngornest Caerdydd 
a'r Fro. Teithiodd y tîm i Barc y Strade a 
maeddu  Ysgol  Alltwen,  Cwm  Tawe,  0 
14­0  ac  Ysgol  Aberdaron  o  28­0  cyn 
colli 0­5 i Ysgol Gwenllïan, Cydweli. 
Yr  enillwyr  oedd  Ysgol  Tywyn. 

Diolch  i'r  bechgyn  am  eu  hymdrechion 
ac i'r hyfforddwr Hywel Griffiths. 

DATHLU BUDDUGOLIAETH? 
Digon  rhwydd  ymgolli  yn  y  rhaglenni 
teledu  sy  wedi  bod  yn  dathlu  Diwrnod 
Buddugoliaeth  yn  Ewrop  a  dychmygu 
beth  oedd  ymateb  rhieni  ar  y  diwrnod 
mawr. 
Rhaglen  radio,  ar  Radio  Un  RTE 

Iwerddon y tro hwn, oedd yr ateb gorau 
i'n  hagwedd  hunanfodlon,  rhaglen 
ysgytwol a'r delweddau'n gryfach am eu 
bod  ar  y  radio.  Ed  Morrow  yr 
Americanwr yn mynd  i mewn  i wersyll 
garchar  lle  roedd  "cyrff  wedi  eu 
pentyrru  fel  pren".  "Roedd  `na 
wirionedd  oedd  mor  anhygoel  fel  nad 
oedd modd i mi ei ddweud," meddai. 
"Gwelais  gyrff,"  meddai'r  Sais 

Richard Dimbleby  "oedd mor afreal  fel 
y  gallwn  yn  hawdd  dychmygu  nad 

oedden nhw wedi bodoli." 
Ond  i  fi y  sylw mwya  trawiadol oedd 

un  newyddiadurwr  nad  o'n  i'n  gwybod 
amdano , 
Alan  Moorhead  o'r  Express.  "Mae 

hwn  yn  fwy  na  pheiriant  lladd 
didrugaredd," meddai. "Mae pob dyn yn 
rhan  o  hwn.  Felly  ni  ddylen  ni 
anghofio." 

DRAW DRAW YN CHINA 
Mae  pum  aelod  o  Gymdeithas  Golff 
Ffynnon  Taf  yn  mynd  i  China  i  godi 
arian i'r Gymdeithas Awtistig. 
Y pump yw Norman Fisher a Richard 

Cotter  o  Ffynnon  Taf,  Bill  Duffell  o 
Nantgarw, ei  frawd Jeffrey o Rydychen 
a Dave Phillips o Ddinas Powys. 
Ers wyth mlynedd maen nhw wedi codi 
£30,000  ar  gyfer  elusennau,  gan 
gynnwys rhai ar gyfer y digartre. 
"Byddwn ni'n treulio pum niwrnod yn 

China  ac  yn  anelu  at  godi  £20,000," 
meddai Mr Cotter.  "Fydd  hon  ddim  yn 
ras. Y bwriad yw gorffen y daith a chodi 
cymaint o arian a phosib." 
Bydd  y  pump  yn  teithio  i  Wal  Fawr 

China,  Sgwâr  Tianamen  a'r  Ddinas 
Waharddedig. 

`Y GWRES A'R GOLEUNI' 
Diolch  i'r  Dr  E  Wyn  James  am  daflu 
golau  ar  waith  a  phersonoliaeth  yr 
emynydd  Ann  Griffiths.  Roedd  capel 
Bethlehem, Gwaelod­y­garth, yn orlawn 
ar Fai 7 ar gyfer oedfa yr oedd Cwrdd y 
Merched wedi ei threfnu. 
"Craidd ei harbenigrwydd oedd bod ei 

gwaith  yn  cyfuno'r  goddrychol  a'r 
gwrthrychol,  y  gwres  a'r  goleuni," 
meddai'r  darlithydd  yn  Adran  y 
Gymraeg, Coleg y Brifysgol, Caerdydd. 
Bu  farw'r  fenyw o Ddolwar Fach yn 29 
oed  ac  yn  Awst  y  byddwn  yn  dathlu 
daucanmlwyddiant.  Dywedodd  Dr 
James,  brodor  o  Droedyrhiw  ac  awdur 
dwy gyfrol, ei bod yn hanu o ardal y ffin 
oedd  ar  "groesffordd  ddiwylliannol"  a 
bod  tynfa  i'r  Bala  lle'r  oedd  Thomas 
Charles  yn  ganolbwynt  mudiad 
Methodistaidd y gogledd. 
Un  oedd  yn  poeni  am  bobol  eraill 

oedd  y  "fendigaid,  danbaid  Ann," 
meddai.  Poeni  nid  yn  unig  am  gyflwr 
ysbrydol  ond  anghenion  corfforol  ­ 
byddai'n  gwneud  dillad  i  bregethwyr 
tlawd.  Roedd  ei  chof  yn  anhygoel. 
Gallai  adrodd  pregeth  air  am  air  wrth 
gerdded  20  milltir  i  Ddolwar  Fach  o'r 
Bala. 
Athrylith  ddiymhongar.  Roedd 

morwyn Ann, meddai, wedi ei hannog i 
sgrifennu'r emynau i lawr ond yr ateb ar 
y  pryd  oedd:  "Na,  dydyn  nhw ddim yn 
ddigon  da."  Pregeth  gynhwysfawr  ac 
arddull gartrefol.

Atebion i: Croesair Col 
34,  Pen  Bryn  Hendy,  Yr  Encil, 
Meisgyn, 
Pontyclun. CF72 8QX 
erbyn 25 Mehefin 2005 

Enillydd mis Mai yw 
Gwynne Manley, Porthcawl. 
Dyma gyfle arall i chi 
ennill Tocyn Llyfrau. 

Ar Draws 
1. a  17.  Tri deg tri (3,2,3,2,6) 
8.  Calendr  gyda  manylion  am  y 

flwyddyn (7) 
9.  Cas iawn, ffiaidd (5) 
10.  Tywyllwch (3) 
11.  Amser, tymor (4) 
12.  Rhif  (3) 
14.  Meddylddrych (6) 
15.  Math o goeden (6) 
18.  Cael  un  i  sgorio  mewn  pêl­ 

droed (3) 
20.  Uno â iau (4) 
21.  Mis  (3) 
23.  Ymborth (5) 
24.  Rhoi llythyrau yn rhain  (7) 
25.  Darfodedig, dros­dro  (10) 
I Lawr 
1.  Ystorom (7) 
2.  Ynfytyn, creadur gwirion  (4) 
3.  Arfau  ffrwydrol  a  saethir  yn 

uchel ac ymhell  (6) 
4.  Anghofio  (8) 
5.  Cwynfan (5) 
6.  Comdemniad i gosb tragwyddol 

(11) 

ATEBION MIS MAI 7.  Troi’n asgwrn  (11) 
13.  Hudol, swynol, yn denu  (8) 
16.  Banerog  (7) 
17.  Gweler 1 ar draws (6) 
19.  Enw merch (5) 
22.  Defnydd glynol  (4) 

G  1  1  2  3  4  5  6 

6  7  7 

8  9 

9  10 

10  11  12 

12  13  13 

14  15  16 

15  17  16 

18  19  20  21  21 

18  22  19 

23  24 

25 

Atgofion am 
George M Ll Davies 

Annwyl Olygydd 

Tybed, a ydych chi neu'r darllenwyr 
yn cofio GEORGE M LL DAVIES, 
yr heddychwr? 
Rw i'n gwneud ymchwil am thesis 

doethuriaeth  a  chofiant  newydd 
George M Ll. 
Os oes gan unrhyw un atgofion (da 

neu  ddrwg,  pwysig  neu  ddibwys), 
dogfennau, lluniau, storïau – unrhyw 
beth!  ­  cysylltwch  â  fi,  os  gwelwch 
yn dda. 

(Pan  yn  gadael  neges,  siaradwch 
yn  glir  ac  yn  araf,  achos  dysgwr  yr 
iaith ydw i! Diolch!) 

Jen Llywelyn 
Tŷ Gwyn, Ystumtuen, Aberystwyth 
SY23 3AF 
jen_llywelyn@yahoo.co.uk 
01970 890628 

Ffynnon Taf a Gwaelod y Garth 
DIGWYDDIADAU 
CAPEL BETHLEHEM, Gwaelod­y­ 
garth, 10.30am. Mehefin 5: Y 
Gweinidog, Oedfa Gymun; Mehefin 12: 
Y Parchedig Milton Jenkins; Mehefin 
19: Y Parchedig Catrin Roberts; 
Mehefin 26: Y Gweinidog. 
CYLCH MEITHRIN Ffynnon Taf 
9.30­12, dydd Llun tan ddydd Gwener. 
Taliadau: £4.75 y sesiwn. Ti a Fi, 1.15­ 
2.30 bob dydd Mawrth. Taliadau: £1.50 
y sesiwn. 
CYMDEITHAS ARDDWROL 
Ffynnon  Taf  a'r  Cylch:  ddydd  Mawrth 
cynta'r  mis,  Clwb  Cyn­Aelodau'r 
Lluoedd Arfog,  Glan­y­Llyn. Manylion 
oddi wrth Mrs Toghill, 029 20 810241.

Cornel 
y 

Plant 

‘Miss,  dewch  i  ishte  fan  hyn  am 
funed.  Ma  golwg  stressed  arnoch 
chi.’  Os  oes  un  gair  yn  peri  i 
athrawon  ddechrau  ymddwyn  yn 
wahanol,  ‘arolwg’  yw  hwnnw. 
Cerdded  yn  drefnus  i’r  gwasanaeth, 
lamineiddio  pob  poster,  a  glanhau 
pob marcyn  o’r walydd  a’r  desgiau. 
Mae  bywyd  yr  ysgol  mor  wahanol, 
yn  enwedig  os  taw  ceir  a mwynhau 
yw’r  maes  llafur  pwysicaf  i  chi. 
Ceri, bachgen ysgol, a’i ffrind gorau 
Jamie,  yw  dau  o  gymeriadau  Yr  A 
Fawr,  gan  Nia  Jones,  a  gyhoeddir 
gan Wasg Gomer.   A  hithau’n  gyn­ 
bennaeth  adran  mewn  ysgol  gyfun, 
mae  ganddi  sawl  stori,  mae’n  siŵr. 
Helyntion  helbulus    disgyblion 
Ysgol  Uwchradd  y  Fagwyr  a’r 
Prifathro Mr D.D. yw cefndir y stori 
hon yng nghyfres Whap! 

Whap!  Mae’n  swnio  fel  ergyd  y 
byddai  Batman  yn  ei  roi  i  un  o’i 
elynion,  on’d  ydy?    Mewn 
gwirionedd,  dyma  air  pobl  y 
gorllewin am “ unrhyw bryd nawr”, 
gair  sy’n  golygu  ac  yn  cyfleu 
sydynrwydd a chyfoesedd.   A dyma 
deitl  ar  gyfres  newydd  o  lyfrau  ar 
gyfer yr arddegau.  Byd ysgol, byd y 
cyfrifiadur,  byd  straffaglu  gyda’r 
cwestiwn mawr, “Pwy ydw i?”, byd 
straen  byw  drwy’r  arddegau;  dyna 
fydWhap! 
Os  ydy  athrawon  yn  dechrau 

ymddwyn ychydig yn wahanol yn Yr 
A  Fawr,  mae  pethau  rhyfedd  ac  od 
iawn yn digwydd  i Huw Dafis  yn  y 
nofel Creadyn  gan Gwion  Hallam, 
teitl  arall  i  gyfres  Whap!  Dyma 
nofel  gyntaf  yr  awdur  o’r  Felinheli 
sy’n  adnabyddus  eisoes  fel 

sgriptiwr, dramodydd a bardd.   Mae 
gan  Huw  Dafis  fwy  o  broblemau 
na’r  cyffredin.    Mae  gorfod  byw 
mewn  tref  yn  broblem  iddo.  Mae 
Lee  Wheelan,  y  bwli,  yn  broblem 
iddo. Mae  e  wedi  gwneud  real  ffŵl 
o’i  hunan ym mhantomeim yr ysgol 
ac  mae  e’n  poeni  cymaint  fod  yr 
awyr  yn  mynd  i  gwympo  ar  ei  ben 
yn ystod y nos, nes ei fod yn cysgu o 
dan ei wely gyda’i gath! 
Ond  y  broblem  fwyaf  sy’n  ei 

wynebu  yw  pa  mor  aml  mae  e’n 
gorfod  siafio’r  blew  sy’n  tyfu  fel 
carped  dros  ei  gorff  i  gyd!  A  dyw 
trio  cyrraedd  adre  ar  ôl  i’w  ddillad 
gael  eu  rhwygo’n  racs  ddim  yn  jôc 
chwaith!    Creadur  ynteu  dyn,  beth 
yw e?  Creadyn.  Beth?  Darllenwch 
y llyfr whap i ddarganfod mwy. 
Cyhoeddwyr Gwasg Gomer 
Creadyn. Gwion Hallam £5.99 
Yr‘A’Fawr. Nia Jones  £4.99 

Whap! 

Beth yw bwyd yr 
anifeiliaid anwes hyn? 

Lliwich y llun 
hwn o Siôn 
yn cadw‛n 

heini 

Fedrwch chi 
ail-drefnu‛r 
llythrennau hyn 
i weld pa 
gacennau mae‛r 
cogydd yn ei 
gario


